
ЩIыпIэ унафэр зезыхьэ IуэхущIапIэхэм я 
 махуэмкIэ сынывохъуэхъу.

ЦIыхухэм нэхъ япэгъунэгъу мы IэнатIэм жэ уап-
лыныгъэшхуэ пылъщ. Фэ фи лэжьэкIэм,  фи къа-
лэнхэр зэрывгъэзащIэм елъытащ респуб ликэм 
исх эр зыхуей хуэзэу псэуныр. 

Иджыпсту ди къэралым санкцэхэр къыхуа-
гъэувами, муниципальнэ унафэщIхэмрэ лэ жьа-
кIуэхэмрэ жыджэру иужь итщ УФ-м и Пре зидент 
Путин Владимир социально-экономикэ Iуэхухэр 
зэпIэзэрыту щыгъэтыным, цIыхухэр зыхуэ ныкъуэ 
IуэхутхьэбзэхэмкIэ къызэгъэпэ щыным, гугъуехь 

Къэбэрдей-Балъкъэр Республикэм и Iэтащ хьэ 
КIуэкIуэ Казбек IутIыж махуэмкIэ ехъуэ хъуащ 
чыристан диныр зезыхьэ ди лъахэгъухэм:

«ПщIэ зыхуэсщI ди лъахэгъухэ!
Си гуапэу сынывохъуэхъу IутIыжым (Пасхэм) и 

 махуэмкIэ. Зефхьэ диным къызэригъэув хабзэм тету 
ефхьэкIа НэщI иным ипкъ иткIэ фшэча щыщIэ-
ныгъэхэр зэриухам щыхьэт  техъуэ а махуэм мы-
хьэнэшхуэ иIэщ, дауи. Ар гъэлъэпIэным цIыхухэм 
ирапх псэкупсэ къэщIэрэщIыжыныгъэр, благъэхэм-
рэ Iыхьлыхэмрэ цIыхум яхуиIэ гуапагъэр, шыIэны-
гъэр, зэхэщIыкIыр, гущIэгъур. Махуэшхуэм уна-
гъуэхэм ирехьэ  гукъыдэжыщIэхэмрэ гъащIэм епха 
гугъэщIэхэмрэ, узэ къуегъэувэ икIи цIыхум уифI егъэ-
кIыным, IуэхуфIхэр лэ жьыным ухуегъэуш. 

IутIыж махуэшхуэм иджыри зэ уигу къегъэкIыж 
лъэпкъ  хабзэхэм сакъыу уахущытын зэрыхуейр. Ап-
хуэдэу ар иджыри зы IэмалыфIщ, ди республикэмрэ 
къэралымрэ щыпсэу лъэпкъхэр зэкъуэгъэувэнымкIэ, 
благъэхэмрэ Iыхьлыхэмрэ гукъыдэжрэ дэрэжэ-
гъуэкIэ уадэгуэшэнымкIэ, Урысей Фе дерацэр къэ -
рал лъэщ икIи къарууфIэ зыщI псэкупсэ гупсысэ 
 лъагэхэр, лъэпкъхэм къыддекIуэкI лъапIэныгъэхэр 
зи купщIэ нэхъыщхьэ махуэшхуэхэм ящыщ хъууэ.

Махуэшхуэ хъуэхъум хэхауэ къыхэзгъэщыну сы-
хуейщ Урыс Православнэ Члисэм жылагъуэр зэкъуэ-
гъэувэнымкIэ, дин, лъэпкъ фIыгъуэхэр хъумэнымкIэ, 
ахэр мамырыгъэмрэ зэгурыIуэныгъэмрэ я лъабжьэ 
быдэ щIынымкIэ лэжьыгъэшхуэ зэрызэфIигъэ-        
кIыр.

Сигуми си псэми къабгъэдэкIыу Къэбэрдей-Балъ-
къэрым и цIыху псоми сохъуэхъу узыншагъэ быдэ 
 яIэну, заузэщIыну, дэтхэнэ унагъуэми насыпрэ зэ пэ-
щыныгъэрэ илъыну». 

ЕхъулIэныгъэхэр зэрызыIэрагъэхьам икIи 
Къэбэрдей-Балъкъэр Республикэм и щIыпIэ са-
моуправленэм и IэнатIэхэм илъэс куэд лъандэрэ 
хьэлэлу зэрыщылажьэм къыхэкIыу 

Къэбэрдей-Балъкъэр Республикэм и
ЩIыхь тхылъыр етын

Джаппуев Руслан Камал и къуэм - Iуащхьэма-
хуэ муниципальнэ районым и Iэтащхьэм и къуэ-
дзэм - Iуащхьэмахуэ муниципальнэ районым 
щIыпIэ самоуправленэмкIэ и Советым и уна-
фэщIым и къуэдзэм 

Кефер Иринэ Эдуард и пхъум - Прохладнэ му-
ниципальнэ районым хыхьэ Пролетарскэ къуа-
жэм щIыпIэ самоуправленэмкIэ и Советым   и де-
путатым

Уэйт Анатолэ Залым и къуэм - Бахъсэн муни-

Махуэшхуэ  хъуэхъу ПщIэ  зыхуэсщI  си  лэжьэгъухэ!
хэхуа унагъуэхэмрэ цIыхухэмрэ защIэгъэкъуэным 
ехьэлIауэ   къытхуигъэлъэгъуа къалэнхэр гъэзэщIа 
хъуным. Абы щхьэкIэ фIыщIэ фхузощI.

Си фIэщ мэхъу ди къару зэхэтлъхьэмэ, лъэ-
пощхьэпо псори къызэрызэднэкIыфынур, Къэ-
бэрдей-Балъкъэрыр, Урысей псор егъэфIэ кIуэ ныр 
къызэрыдэхъулIэнур.

Узыншагъэ быдэрэ ехъулIэныгъэрэ фиIэну сы-
нывохъуэхъу.

КIУЭКIУЭ  Казбек,
КъБР-м и Iэтащхьэ.

Къэбэрдей-Балъкъэр Республикэм  и къэрал дамыгъэхэр тыным и IуэхукIэ

Къэбэрдей-Балъкъэр Республикэм
и Iэтащхьэм и Указ

ципальнэ районым и  щIыпIэ администрацэм и Iэ-
тащхьэм псэукIэр къызэгъэпэщынымрэ шынагъуэн-
шагъэмкIэ и къуэдзэм;

«Къэбэрдей-Балъкъэр Республикэм щIыхь зиIэ 
и ухуакIуэ» цIэ лъапIэр фIэщын

Къардэн Назир Мухьэмэд и къуэм - Бахъсэн къа-
лэ щIыпIэ администрацэм и Iэтащхьэм псэукIэр 
къызэгъэпэщынымрэ шынагъуэншагъэмкIэ и 
 къуэдзэм.

 Къэбэрдей-Балъкъэр Республикэм
 и Iэтащхьэ                              КIУЭКIУЭ Казбек

Налшык къалэ

Къэбэрдей-Балъкъэр Республикэм и Iэтащхьэ КIуэкIуэ 
 Казбек Правительствэм и Унэм дыгъуасэ зэIущIэ щри-
гъэкIуэкIащ. Ар теухуауэ щытащ щIыналъэм ис щIалэгъуалэм 
ядэлэжьэныр зи къалэн гъэзэщIакIуэ IэнатIэ щхьэхуэ рес-
публикэм къыщызэгъэпэщыным. 

КIуэ кIуэ Казбек лэжьыгъэ 
IуэхукIэ хуэзащ Экологие, 
технологие, атом кIэ лъып-
лъыныгъэхэмкIэ федераль-
нэ IэнатIэм Кавказым щиIэ 
къудамэм и унафэщI Ца-
лиев Алан.

ЛЪЭНЫКЪУИТIЫР тепсэ-
лъы хьащ Къэбэрдей-Балъ-
къэрым и щIыналъэм про-
мышленнэ шынагъуэншагъэ 
и лъэныкъуэкIэ щыIэ щыты-
кIэм. «Ростехнадзор»-м и 
 къудамэу Кавказым щыIэм           
и унафэщIым республикэм         
и Iэтащхьэр щигъэгъуэзащ 
IуэхущIапIэхэм ягъэлажьэ, 
шынагъуэ къэзышэ произ-
водственнэ объектхэм къы-
щыщIагъэщ ныкъусаныгъэ-
хэр зыхуэдэмрэ зыхуэди-
зымрэ. Гулъытэ нэхъыбэ хуа-
щIащ  кислород  Iэмэп сымэхэр 
къэзыгъэсэбэп IуэхущIапIэ-
хэм я лэжьыгъэм.

ЗэIущIэм кърикIуам ипкъ 
иткIэ, республикэм и Iэта-
щхьэм КъБР-м и Прави-
тельствэм пщэрылъ щищIащ 
«Рос технадзор»-м драгъэ-
кIуэкI лэжьыгъэр щIагъэхуэб-
жьэну, абы хыхьэуи псыр 
 къыщиу лъэхъэнэм гидротех-
никэ ухуэныгъэхэм шына-
гъуэн шагъэр къыщызэгъэ-
пэщынымкIэ Iуэхури я нэIэм 
щIагъэтыну.

ТХЬЭХУЩЫНЭ  Ланэ.

Уна фэщI  Мусуков Алий, 
 КъБР-м и Iэтащхьэм и Адми-
нистрацэм и УнафэщI Къуэ-
дзокъуэ Му хьэ мэд, КъБР-м и 

лIыкIуэу УФ-м и Президентым 
деж щыIэ Быкъыш Ратмир, 
КъБР-м и Пра вительствэм и 
УнафэщIым и къуэдзэ Хъубий 
Марат, Пра вительствэм и фи-
нанс-экономикэ къудамэм и 
унафэщIхэр, Iуэхум хэтыпхъэ 
министерствэхэм я пашэхэр, 
КъБР-м и Iэтащхьэм и чэн-
джэщэгъухэр. 

- ЩIалэгъуалэм хэхауэ ядэ-
лэжьэн апхуэдэ IэнатIэ рес-
публикэм къыщызэгъэпэ щы-
ным ехьэлIа ди жэрдэмыр 
къыддаIыгъащ ЩIалэгъуалэм 
я урысейпсо зэгухьэныгъэм и 
унафэщIхэм, - къыхигъэщащ и 
псалъэм КIуэкIуэ Казбек. - А 
 зэгухьэныгъэр хьэзырщ ди про-
ектым къыщыгъэлъэгъуа Iуэху-
гъуэхэр гъэзэщIа хъунымкIэ 
сыт и лъэныкъуэкIи дэIэпы-
къуэгъу къытхуэхъуну. 

Зытепсэлъыхь Iуэхугъуэм теу-
хуауэ яIэ еплъыкIэхэмрэ гуп-
сысэхэмкIэ зэдэгуэшащ зэхуэ-
сым хэта псори. КIуэкIуэм 
 абы хэм гу лъаригъэтащ Прави-
тельствэм щIалэгъуалэм ядэ -
лэжьэнымкIэ и IэнатIэм 
мылъку кIэ лъабжьэ быдэ иIэн 
зэры хуейм, апхуэдэуи щIалэ-
гъуалэ политикэм зегъэу -
жьынымкIэ программэ хэха зэ-
рыщыIапхъэри къыхигъэщащ. 
Ар епхауэ щытын хуейщ щIына-
лъэм ще кIуэкI гъащIэм и унэ-
тIыныгъэ псоми. 

Республикэм и Iэтащхьэм Iуэ-
хум хэтыну дэтхэнэми пщэрылъ 
щищIащ ар зэрызэфIэкIып-
хъэр къыщыгъэлъэгъуа «гъуэгу 
картэхэм» елэжьыжыну. Ап-
хуэдэу хэплъэжыпхъэщ къы зэ-
рагъэпэщыну IэнатIэщIэм лэ-
жьыгъэхэр зэрыщегъэ кIуэ -
кIып хъэ программэми. 

ТАМБИЙ  Линэ.

ЩIалэгъуалэ  IэнатIэщIэ  яубзыху Я нэIэм
щIагъэт

ЗЭХУЭСЫМ къыщаIэта 
Iуэхум жыджэру хэтащ (ВКС 
Iэмалри къагъэсэбэпу) 
 КъБР-м и Правительствэм и 



№45 (24.327) 2022  ГЪЭМ  МЭЛЫЖЬЫХЬЫМ  И  232
КъБР-м  и  Iэтащхьэмрэ  Правительствэмрэ                                                            

КъБР-м Террор щIэпхъаджагъэхэр къэмы-
гъэхъунымкIэ и комиссэмрэ Оперативнэ шта-
бымрэ я зэIущIэ Къэбэрдей-Балъкъэрым и Iэ-
тащхьэ КIуэкIуэ Казбек иджыблагъэ Прави-
тельствэм и Унэм щригъэкIуэкIащ.

ЗЭIУЩIЭМ и пэщэдзэм  КIуэкIуэ Казбек 
егъэджэныгъэм пыщIа къэрал къулыкъущIэ-
хэм пщэрылъ ящищIащ УФ-мрэ Къэбэрдей- 
Балъкъэрымрэ я къэрал ныпхэмрэ гимнхэмрэ 
ехьэлIа дауэдапщэхэр курыт щIэныгъэ щызра-
гъэгъуэт IуэхущIапIэхэм къыщызэрагъэпэщы -
ну. Къэрал ныпхэр Iэтыным ехьэлIа япэ Iуэху-
гъуэхэр накъыгъэм и 1-м ирихьэлIэу къызэра-
гъэ пэщыну я мурадщ. ЩIыналъэм ит еджа-
пIэхэм апхуэдэ дауэдапщэхэр иужькIи 
щIэх-щIэхыурэ щрагъэкIуэкIынущ. «УФ-м и Пре-
зидент Путин Владимир зэрыжиIамкIэ, нып-
хэмрэ гимнхэмрэ ехьэлIа Iуэхугъуэхэр екIуу къы-
зэгъэпэщауэ, абыхэм я лъапIэныгъэм елъы-         
тауэ хэIэтыкIауэ егъэкIуэкIыпхъэщ», - къыхигъэ-
щащ КъБР-м и Iэтащхьэм.

АдэкIэ транспортымрэ транспорт хуэIухуэ-
щIэхэмрэ епха IуэхущIапIэхэр террор щIэпхъа-
джагъэхэм щыхъумэным теухуауэ ирагъэкIуэкI 
лэжьыгъэм тепсэлъыхьащ КъБР-м транспор-
тымрэ гъуэгу хозяйствэмкIэ и министр ДыщэкI 
Аслъэн. Абы зэрыжиIамкIэ, уэгу гъуэгухэмрэ 
 гъущI гъуэгухэмкIэ IуэхущIапIэхэр, автовокзал-
хэр, транспорт екIуэлIапIэхэр зэрыкIэлъыплъ 
 камери 180-кIэ къызэрагъэпэщащ, ахэр псори 
гъуэгу хуэIухуэщIэхэр зезыгъакIуэ къулыкъущIа-
пIэм и «ЩIыналъэ шынагъуэншэ» системэмрэ 
полицэм и плъыр IэнатIэмрэ епхащ.

Урысей гвардием КъБР-м щиIэ къулыкъущIа-
пIэм и унафэщI Васильев Сергей, КъБР-м про-
мышленностымрэ энергетикэмкIэ и министр Iэ-
хъуэбэч Щамил, КъБР-м курортхэмрэ туриз-
мэмкIэ и министр ЩоджэнцIыкIу Мурат сымэ 
гъэсыныпхъэ-энергетикэ IэнатIэр, курортхэмрэ 
санитар къабзагъэм кIэлъыплъ IуэхущIапIэ-

КIуэкIуэ Казбекрэ Урысей Федера-
цэм и Лъэпкъ гвардием Кавказ Ищ-
хъэрэ округым щиIэ дзэ гупым и 
унафэщI генерал-лейтенант Захаров 
Сергейрэ Къэбэрдей-Балъкъэрым 
щыщу Донбассым щыпсэухэр хъу-
мэным ехьэлIауэ я къулыкъур ягъэ-
защIэу хэкIуэдахэм хуагъэфэща 
къэрал дамыгъэхэр иратащ за-
уэлIхэм я Iыхьлыхэм.

УРЫСЕЙ Федерацэм и Президент 
Путин Владимир гъатхэпэм и 14-м 
къыдигъэкIа Унафэм ипкъ иткIэ, дзэ 
къулыкъум пэрыту лIыгъэ къызэра-
гъэлъэгъуам папщIэ ЛIыхъужьыгъэм 
и орденыр хуагъэфэщащ цIыхуихым: 
полицэм и сержант нэхъыщIэ Бачиев 

КъБР-м и Правительствэм и УнафэщI Мусуков Алий видео-
зэпыщIэныгъэ Iэмалхэм тету иригъэкIуэкIащ къэралыр 
санкцэхэмкIэ гугъуехь щыхагъэт зэманым Къэбэрдей-Балъ-
къэр Республикэм экономикэ, социальнэ зэпIэзэрытыны-
гъэ щызэтегъэувэным теухуа зэIущIэ. Абы хэтащ вице-пре-
мьерхэр, министрхэр, щIыналъэ администрацэхэм я Iэта-
щхьэхэр, банк унафэщIхэр. 

ЗЭIУЩIЭМ щытепсэлъыхьащ экономикэм дежкIэ мыхьэнэ 
 нэхъыбэ зиIэ IэнатIэхэм щрагъэкIуэкIа кIэлъыплъыныгъэ хэм 
къагъэлъэгъуам. КъБР-м и Правительствэм и УнафэщIым и 
 къуэдзэхэм я нэIэ щIэт IэнатIэхэм я мылъку-экономикэ щы-
тыкIэр зэпымыууэ къапщытэ. Абыхэм ящыщщ промышленнэ 
предприятэхэр, мэкъумэш IэнатIэр, гъуэгум, транспортым, 
псэупIэ ухуэным, ЖКХ-м, псэукIэр егъэфIэкIуэным епха Iэна-
тIэхэмрэ IуэхущIапIэхэмрэ. 

КъБР-м и Правительствэм и УнафэщIым и япэ къуэдзэ 
 Къуныжь МуIэед зэрыжиIамкIэ, республикэм и промышленнэ 
предприятэхэр зэпымыууэ мэлажьэ. Абыхэм ящыщщ радио-
электроннэ, медицинэ, электротехникэм епха Iэмэпсымэхэр 
къыщыщIагъэкIхэр, нэгъуэщIхэри. КъищынэмыщIауэ, къэра-
лым дежкIэ мыхьэнэ нэхъыбэ зиIэ IуэхущIапIэу къалъытэхэм, 
«Терекалмаз» заводыр зыхэтым, ахэри хагъэхьэу, программэ 
хэхакIэ лажьэу зэтраублэну я мурадщ.

КъулыкъущIэхэм гулъытэ нэхъыбэ зыхуащIахэм ящыщщ 
хьэрычэтыщIэ Iуэху мащIэмрэ курытымрэ ядэIэпыкъуныр.           
Кредит тыным, мылъкур зегъэкIуэным епха республикэ                     
Iуэ хущIапIэхэм иджыпсту йопсалъэ «Антикризисная», «Инвес-
тиционная», «Оборотная» программэхэмкIэ, УФ-м Экономикэ 
зыужьыныгъэмкIэ, Мэкъумэш IэнатIэмкIэ и министерствэм 
худэчых зиIэ я программэхэмкIэ хьэрычэтыщIэхэм зыщIагъэ-
къуэну. 

Экономикэ дэкъузэныгъэхэмкIэ къэралыр бэлыхь щыхагъэт 
лъэхъэнэм республикэм къыщызэрагъэпэщащ хьэры чэ-
тыщIэхэм я упщIэхэм   жэуап щагъуэтын, чэнджэщ къызыIа-
хын, Iуэхум и зэфIэхыкIэр къыщащIэн зэмыпыууэ лажьэ те-
лефон. КъБР-м и ШэсыпIэ фондым илъэсыр къызэрихьэрэ зэ-
гурыIуэныгъэу 6 игъэхьэзырри, хьэрычэтыщIэхэм сом мелуан 
57,8-рэ яритащ, фондыр шэсыпIэ хуэхъуу зэгурыIуэныгъэ зэра-
щIылIахэм сом мелуани 150-рэ яIэрыхьащ. КъБР-м Микрокре-
дитованиемкIэ и фондым сом мелуан 21-рэ хъу щIыхуэ 39-рэ 
итащ. Абы къищынэмыщIауэ, цIыху 24-м къащта щIыхуэм техьэ 
 процентыр ямытыну мазихкIэ щхьэщахащ. 

«Сату Iуэхум и гугъу пщIымэ, ерыскъыхэкIкIэ, цIыхур нэ-
хъыбэрэ зыхуей хъу хьэпшыпхэмкIэ щыщIэныгъэ щыIэкъым», - 
жиIащ Говоров Сергей. Апхуэдэуи къыхигъэщащ республи -  
кэм гъатхасэр хъарзынэу зэрыщекIуэкIыр. ЩIыналъэ админи-
страцэхэм къызэратамкIэ, гектар мин 40,5 трасащ. Жыджэру 
хасэ хьэцэпэцэр, кIэртIофыр, хадэхэкIыр. 

КъБР-м и Правительствэм и УнафэщIым и къуэдзэ Хъубий 
Марат зэрыжиIамкIэ, ди хэгъэгум къэрал IуэхущIапIэ 21-рэ 
 щолажьэ, цIыхухэм Iуэхутхьэбзэхэр щыхуащIэу. Абыхэм 
 къемыкIуэлIэф лIыжь-фызыжьхэм, ныкъуэдыкъуэхэм IэщIа-
гъэлIхэр я унэм макIуэ. Накъыгъэм и 1-м щыщIэдзауэ зи ныб-
жьыр илъэси 8-м къыщыщIэдзауэ илъэс 17-м нэс ныбжьым 
ириубыдэ сабийхэм ахъшэ иратынущ. Амбулаторэхэм лажьэу 
щIадзэжащ. Абыхэм медицинэ Iуэхутхьэбзэхэр къыщыпхуащIэ, 
зи узыншагъэмкIэ гуныкъуэгъуэ щиIэхэм щакIэлъоплъ, дис-
пансеризацэ щрагъэкIуэкI.

Курыт школхэм я 1-4-нэ классхэм щIэс ныбжьыщIэхэр шхын 
пщтыркIэ зэрагъашхэм тхьэмахуэ къэс кIэлъоплъ, дэтхэнэми 
ерыскъыхэкIхэр и чэзум кърашалIэри, зыхуей хуэзэу щапщэфI. 

ЗэIущIэм хэтахэр набдзэгубдзаплъэу хэплъащ геополитикэ, 
экономикэ дэкъузэныгъэ екIуэкIхэм яжь къыщIимыхуу Къэбэр-
дей-Балъкъэр Республикэм и экономикэм зиужьа зэрыхъуну 
щIыкIэр зэраубзыхуам. Апхуэдэу экономикэм и унэтIыныгъэ нэ-
хъыщхьэхэм зэрыкIэлъыплъынумрэ ахэр зи нэIэ щIэтыну Iуэху-
щIапIэхэмрэ яубзыхуащ. Зи гугъу тщIы Iуэхур КъБР-м и Iэта-
щхьэ КIуэкIуэ Казбек и унафэкIэ яублащ, аращ Къэбэрдей- 
Балъкъэрым энономикэ, социальнэ зэпIэзэрытыныгъэ къы-
щы зэгъэпэщынымкIэ щыIэ хэкIыпIэхэр ЗэзыгъэуIу штабым и 
унафэщIыр. 

Мусуков Алий къыхигъэщащ къулыкъущIэхэм я къалэн нэ-
хъыщхьэр предриятэхэр лъэпощхьэпоуншэу лэжьэныр, зы-
хуэныкъуэ къыкъуэкIмэ, икIэщIыпIэкIэ къызэгъэпэщыныр зэ-
рыа рар. ЗэIущIэм кърикIуахэмкIэ КъБР-м и Правительствэм и 
Уна фэщIым республикэм и зэпIэзэрытыныгъэр щIэзыгъэбыдэ 
пщэрылъ зыбжанэ къулыкъущIапIэхэм ящищIащ. 

КЪЭБАРТ  Мирэ. 

Къэрал ныпыр щаIэтынущ,
гимныр къыщрагъэуэнущ

хэмрэ, турист-зыплъыхьакIуэ IэнатIэр террор 
шынагъэм пэIэщIэ щIыным, абы епха щIэп-
хъаджагъэхэр  къэмыгъэхъуным ехьэ лIа я къэп-
сэлъэныгъэхэм едэIуа нэужь, Iэтащ хьэм къалэн 
зыщащIыжа Iуэхугъуэхэр гъэ зэ щIэным нэхъ егу-
гъуну, шынагъуэншагъэр  къы зэ гъэпэщыным- 
кIэ жэуап зыхьхэм я бгъэдыхьэкIэр ягъэткIиину 
унафэ яхуищIащ.

КъищынэмыщIауэ, зэIущIэм щытеп сэ лъы-
хьащ накъыгъэ мазэм екIуэкIыну махуэш-
хуэхэмрэ пэкIухэмрэ я шынагъуэншагъэми. Гъа-
тхэмрэ Лэжьыгъэмрэ я махуэм, Хэку зауэшхуэм 
ТекIуэныгъэр къызэрыщытхьрэ илъэс 77-рэ 
щри къу махуэм ирихьэлIэу екIуэкIыну пэкIухэм  
я къызэгъэпэщыкIэ хъунум, щIэпхъаджагъэ 
къэмыгъэхъунымкIэ хуэунэтIауэ зэфIагъэкIы-
нухэм я гугъу ящIащ хабзэхъумэ къулыкъу-
щIапIэхэм я лIыкIуэхэм. КъБР-м щэнхабзэмкIэ и 
министр Къумахуэ Мухьэдин зэхуэсым къри-
хьэлIахэр щигъэгъуэзащ а махуэхэм ирихьэлIэу 
щIыналъэм щекIуэкIыну гуфIэгъуэ Iуэхугъуэ-
хэм.

КIуэкIуэ Казбек зэIущIэм хэтхэр къыхури-
джащ Полк уахътыншэм зыхуагъэхьэзырыну. 
«Къэбэрдей-Балъкъэрым щыщыIэ эпидемие 
щытыкIэм Iэмал къыдет абы ехьэлIа пэкIур 
къызэдгъэпэщыну, цIыхухэр зэхэдгъэхьэну. Ар 
Iэтауэ зэрытщIынум фегупсыс», - жиIащ Iэтащ-
хьэм.

ЗэIущIэм и лэжьыгъэм хэтащ КъБР-м и Прави-
тельствэм и УнафэщI Мусуков Алий, КъБР-м и 
Iэтащхьэм и Администрацэм и УнафэщI Къуэ-
дзокъуэ Мухьэмэд, УФ-м и Президентым Кав-
каз Ищхъэрэ щIыналъэм щиIэ и лIыкIуэм егъэ-
щIылIауэ КъБР-м щыIэ федеральнэ инспектор 
нэхъыщхьэ Мэкъуауэ Тимур, министерствэхэр, 
къулыкъущIапIэхэм, щIыналъэхэм щIыпIэ уна-
фэр щызезыхьэ IуэхущIапIэхэм я унафэщIхэр, 
хабзэхъумэ IэнатIэхэм я лIыкIуэхэр.

ШУРДЫМ  Динэ.

ЗэпIэзэрытыныгъэм
и хэкIыпIэхэр

ЛIыхъужьыгъэм  и  орденыр  зыхуагъэфэщахэр
Алим (Кёнделен къуажэ), полицэм и 
сержант нэхъыжь Джэху Альберт 
(Налшык къалэ), полицэм и лейтенант 
нэхъыжь Къэлэжьокъуэ Ренат (Бахъ-
сэнёнкэ къуажэ), полицэм и подпол-
ковник КIэщт Аслъэн (Кэнжэ), поли-
цэм и майор Къудей Ратмир (Акъбащ 
Ипщэ), прапорщик Этезов Аныуар 
(Яны къуей).

КIуэкIуэ Казбек захуигъэзащ зауэлI-
хэм я благъэ-Iыхьлыхэм: «Ди къуэш-
хэм пщIэ пылъу, лIыхъужьыгъэ яхэлъу 
урысей къэралыгъуэм и Iуэху еплъы-
кIэмрэ ди щIэблэм я къэкIуэнумрэ 
 яхъумащ. Ар ауэ псалъэ хэIэтыкIа къу-
дейкъым. Абыхэм лIыгъэ къалъы-
къуэмыкIамэ, Украинэм щекIуэкI Iуэху-
гъуэхэр Урысей Федерацэми ще-

кIуэкIынкIэ хъунут. Дэтхэнэми щIыхь 
хуэфащэщ. Ди щхьэр яхудогъэщхъ 
апхуэдэ быныфIхэр зыгъэса адэ-
анэхэм. Си фIэщ мэхъу Къэбэрдей-
Балъ къэрми Урысей къэралыгъуэми я 
тхыдэм ди лъэпкъэгъухэм я цIэр къы-
зэрыхэнэнур».

Захаров Сергей тепсэлъыхьащ 
зауэлI хэм я лIыгъэм. Абы жиIащ ахэр 
япэу зауэ IэнатIэм зэрыIухьар икIи я псэ 
емыблэжу зэрызэуар. «Хэкум папщIэ 
абыхэм я гъащIэр ятащ. ФIы щIэшхуэ 
яхузощI икIи я гуауэр ядызогуэш щIа-
лэхэм я адэ-анэхэм, щхьэ гъусэхэм, 
хэкIуэдахэм я бынхэм. Ахэр зэи тщы-
гъупщэнукъым», - къыхигъэщащ абы. 

КъБР-м и Iэтащхьэмрэ Прави-         
тельствэмрэ я пресс-IуэхущIапIэ.

УФ-м и Лъэпкъ гвардием и къудамэу КъБР-м 
щыIэм щекIуэкIащ оперативнэ штабым и зэ-
IущIэ. Ар теухуауэ щытащ чыристан диныр 
зезыхьэхэм я IутIыж махуэм, Адыгэ ныпым и 
махуэм, Гъатхэмрэ Лэжьыгъэмрэ я махуэш-
хуэм, Хэку зауэшхуэм къыщытхьа ТекIуэны-
гъэр илъэс 77-рэ зэрырикъум теухуауэ 
цIыхушхуэ кърихьэлIэу екIуэкIыну дауэда-
пщэхэм шынагъуэншагъэр къыщызэгъэ-
пэщыным. 

ЛЪЭПКЪ гвардием и управленэм и унафэщI, 

полицэм и полковник Васильев Сергей иригъэ-
кIуэкIа зэIущIэм хэтащ щIыналъэ къудамэм и 
лэжьакIуэхэмрэ дзэ къулыкъущIэхэмрэ, МВД-м 
и щIыналъэ IуэхущIапIэхэм, КъБР-м Щэнхаб-
зэмкIэ и министерствэм, Налшык къалэ адми-
нистрацэм я лIыкIуэхэр. 

ЗэIущIэм щытепсэлъыхьащ махуэшхуэхэм 
жылагъуэ хабзэр хъумэнымрэ цIыхухэм я шы-
нагъуэншагъэр къызэгъэпэщынымрэ хуэунэ-
тIауэ зэрызэдэлэжьэну щIыкIэм. 

БАХЪСЭН Ланэ.

Мэлыжьыхьым и 23,
щэбэт

Тхылъымрэ авторым и хуи-
тыныгъэхэмрэ я дунейпсо 
махуэщ

1943 гъэм СССР-м и Сов-
наркомым Къэбэрдей-Балъ-
къэрым и цIыхубэ хозяйствэр 
зэфIэгъэувэжыным теухуа 
уна фэ къищтащ.

1912 гъэм къалъхуащ 
 КъБР-м и цIыхубэ тхакIуэ Те-
унэ Хьэчим.

1942 гъэм къалъхуащ гене-
рал-лейтенант, Абхъаз Рес-
публикэм зыхъумэжыны гъэм-
кIэ и министру щыта, Абхъа-
зым и ЛIыхъужь Сосналы 
 СулътIан.

1961 гъэм къалъхуащ 
 республикэм и псы щIэ гъэ-
лъа дэ IэнатIэм хьлъ хьэ ны-
гъэшхуэ хуэзыщIа Тохъу Му-
хьэмэд. 

Дунейм и щытыкIэнур
«pogoda.yandex.ru» сайтым 

зэритымкIэ, Налшык пшэр те-
хьэ-текIыу щыщытынущ. Хуа-
бэр махуэм градус 17 - 19, 
 жэ щым градуси 7 - 8 щыхъу-
нущ.

Мэлыжьыхьым и 24, 
тхьэмахуэ

ЩIалэгъуалэм я зэкъуэ ты-
ныгъэм и дунейпсо махуэщ

Къуэш зэрыщIа къалэхэм я 
дунейпсо махуэщ

Лабораторэхэм къыщагъэ-
сэбэп псэущхьэхэр хъумэ-
ным и дунейпсо махуэщ

1899 гъэм къалъхуащ адыгэ-
хэм я къекIуэкIыкIар зыджа, 
тхыдэ щIэныгъэхэм я доктор, 

Бжыгъэр и лъабжьэу

Зыгъэхьэзырар
ЖЬЭКIЭМЫХЪУ Маринэщ.

Жьым  еубзи,  щIэр  гъэгушхуэ.
Лъэпкъ Iущыгъэ:

профессор Кушевэ Ека-
теринэ.

1958 гъэм къалъхуащ уэрэд-
жыIакIуэ, КъБР-ми Ингушми 
щIыхь зиIэ я  артисткэ Даур 
Иринэ.

Дунейм и щытыкIэнур
«pogoda.yandex.ru» сайтым 

зэритымкIэ, Налшык пшэр 
техьэ-текIыу щыщытынущ. 
 Хуабэр махуэм градус 21 - 22-
рэ, жэщым градус 11 - 12 щы-
хъунущ.

Мэлыжьыхьым и 25,
блыщхьэ

Астрономием и дунейпсо 
махуэщ

Техьэгъуэм пэщIэтыным и 
дунейпсо махуэщ

ДНК-м и дунейпсо махуэщ
Адыгэ ныпым и махуэщ
1920 гъэм Налшык япэ ме-

дицинэ IуэхущIапIэ къыщы-
зэIуахащ.

1913 гъэм къалъхуащ АР-м и 
цIыхубэ тхакIуэ, УФ-м щэнхаб-
зэмкIэ щIыхь зиIэ и лэжьакIуэ 
Лъостэн Исуф.

1944 гъэм къалъхуащ пшы-
науэ Iэзэ, КъБР-м щIыхь зиIэ и 
артист Къуэдз Iэбубэчыр.

1953 гъэм къалъхуащ 
 КъШР-м щIыхь зиIэ и артист-
кэ, КъБР-м и цIыхубэ артисткэ 
Щэрмэт Людмилэ.

1954 гъэм къалъхуащ Биоло-
гие щIэныгъэхэм я доктор, 
профессор, къэрал лэжьакIуэ 
Щхьэгъэпсо Сэфарбий.

Дунейм и щытыкIэнур
«pogoda.yandex.ru» сайтым 

зэритымкIэ, Налшык пшэр те-
хьэ-текIыу щыщытынущ. Хуа-
бэр махуэм градус 21 - 22-рэ, 
жэщым градус 11 - 12 щыхъу-
нущ.

Къэрал статистикэмкIэ федеральнэ  къулыкъущIапIэм и 
унафэщI Малков Павел КъБР-м и Iэтащхьэ КIуэкIуэ Казбек 
лэжьыгъэ IуэхукIэ Москва щыхуэзащ.

АХЭР тепсэлъыхьащ дяпэкIэ зэрызэдэлэжьэну щIыкIэм. 
Апхуэдэуи статистикэр щызэхуахьэскIэ иджырей технологие-
щIэхэр къагъэсэбэпу зэрызэтраублэнум и гугъу ящIащ. 

ЗэIущIэр зэрекIуэкIам теухуауэ КIуэкIуэ Казбек и телеграм-
каналым къритхащ: «Мы илъэсым и пэм щегъэжьауэ зи щхьэ 
хуэлэжьэж цIыхухэмрэ хьэрычэтыщIэ Iуэхум епхахэмрэ, 
хьэрычэт IуэхущIапIэ цIыкIухэри я гъусэу, я статистикэ хъыбар-
хэр электрон Iэмалым тету ятыну аращ. Бжыгъэр зи лъабжьэ 
Iэмалым дыхуэкIуэмэ, отчётхэр щащI пIалъэхэр игъэмэщIэ-
нущ, хъыбархэри нэхъ псынщIэу къулыкъущIапIэхэм яIэрыхьэ-
нущ. Абыхэм я фIыгъэкIэ щIыналъэм и социально-экономикэ 
щытыкIэм, цIыхухэм я псэукIэм нэхъ псынщIэу зиужьынымкIэ 
къащтэ унафэхэр куэдкIэ нэхъ псынщIэ, купщIафIэ хъунущ». 

ДОХЪУШОКЪУЭ  Синэ. 

Шынагъуэншагъэр  къызэрагъэпэщ

КъБР-м и Парламентым и УнафэщI Егоровэ 
Татьянэ зи чэзу зэIущIэр иджыблагъэ ири-
гъэкIуэкIащ. Абы хэтащ КъБР-м и Парламен-
тым къыбгъэдэкIыу УФ-м и сенатор Ульбашев 
Мухьэрбий, УФ-м и Президентым и полномоч-
нэ лIыкIуэм и аппарату КИФЩI-м щыIэм 
 КъБР-м и IуэхухэмкIэ и федеральнэ инспектор 
Васильченкэ Дмитрий, КъБР-м и прокурорым 
и япэ къуэдзэ Сы соенков Андрей.

«УФ-м и щIыналъэхэм къэрал IуэхущIапIэхэр 
къызэрыщызэрагъэпэщ щIыкIэм теухуауэ» 
 Федеральнэ законыр къызэращтам ипкъ иткIэ 
КъБР-м и Конституцэм зэхъуэкIыныгъэхэр хэлъ-
хьэным и IуэхукIэ» КъБР-м и законым и проек-
тыр ещанэ еджэгъуэу къащтащ.

Законопроектыр Парламентым и депутат зы 
гупым я жэрдэмкIэ къыхалъхьауэ щытащ икIи 
КъБР-м и Конституцэм и Iыхьэ щхьэхуэхэм зэ-
хъуэкIыныгъэхэр егъэгъуэтыныр къыщагъэлъэ-
гъуащ. Законым и проектым и етIуанэ еджэ -
гъуэр гъатхэпэм и 24-м къащтауэ щытащ.

 ЕджэгъуитIми къащтащ «КъБР-м и щIалэ-
гъуалэ политикэм теухуауэ» законопроектыр. 
КъБР-м и Парламентым ЕгъэджэныгъэмкIэ, 
щIэныгъэмрэ щIалэгъуалэм я IуэхухэмкIэ и 
 комитетым и унафэщI Емуз Нинэ къыхигъэщащ 
законопроектым къызэрыщалъытар щIалэ-
гъуалэм заужьыным теухуауэ хабзэгъэув Iэна-
тIэхэм я нэIэ зытетыпхъэр, ахэр гъэзэщIэным 
езы ныбжьыщIэхэри къызэрыхашэну щIыкIэр, 
нэгъуэщIхэри.

Депутатхэм еджэгъуитIкIэ даIыгъащ «ГъущI 
гъуэгу транспортым, токкIэ лажьэ транспортым, 
цIыхухэр къезышэкI транспортым я Iуэхутхьэб-
зэхэр къызэрызэрагъэпэщым теухуауэ»  КъБР-м 
и Законым и Iыхьэ 3-м зэхъуэкIыныгъэхэр 
хэлъхьэным теухуа законопроектыр.

Япэ еджэгъуэу къащтащ «КъБР-м и къэрал 
цIыхубэ IэнатIэм теухуауэ» Законым и Iыхьэ  21-м 
зэхъуэкIыныгъэхэр хэлъхьэным и IуэхукIэ», 
«ЩIы налъэм зегъэужьыным мылъку зыхалъ -
хьэ Iуэхухэм хэтхэм я реестрым IуэхущIапIэр 
 хагъэхьэным е хамыгъэхьэным теухуауэ уна -
фэр къызэращтэм ехьэлIауэ» КъБР-м и закон-
хэм я проектхэр.

Депутатхэр хэплъащ республикэм и проку-
рорыр арэзы зытемыхъуэ IуэхугъуитIым. Япэр - 
«2005 гъэм жэпуэгъуэм и 28-м къыдагъэкIа 
 «КъБР-м и къэрал цIыхубэ IэнатIэм теухуауэ» 
 Законым теухуар - депутатхэм къащтащ. ЕтIуа-
нэм - «2018 гъэм щIышылэм и 9-м къыдагъэкIа 
«Муниципальнэ IэнатIэм, щIыпIэ администра-
цэм и Iэтащхьэм и къулыкъум (зэгурыIуэны-
гъэкIэ) пэрыувэну зи мурадхэм я хэхъуэр, къа-
гъэсэбэпар, я мылъкур зыхуэдизыр Iулъхьэм 
пэщIэтынымкIэ УФ-м и законодательствэм тету 

къызэрагъэлъагъуэ щIыкIэм» теухуам» - теп-
сэлъыхьа нэужь, КъБР-м и Парламентым Жы-
лагъуэ шынагъуэншагъэмрэ Iулъхьэм пэщIэты-
нымкIэ и комитетым и унафэщI Кривко Михаил 
арэзы техъуакъым.

Депутатхэм къыхалъхьащ федеральнэ зако-
нопроектищым хуэгъэза законодательнэ жэр-
дэмхэр УФ-м и Къэрал Думэм ирагъэхьыну. 
Ахэр: «УФ-м и Арбитраж процессуальнэ ко-
дексым и Iыхьэ 60-мрэ УФ-м и Гражданскэ про-
цессуальнэ кодексым и Iыхьэ 51-мрэ зэ хъуэ-
кIыныгъэхэр хэлъхьэным теухуауэ», «УФ-м  и 
Гражданскэ процессуальнэ кодексым и Iыхьэ      
211-мрэ УФ-м административнэ суд IуэхухэмкIэ и 
кодексым и Iыхьэ 244-мрэ зэхъуэкIыныгъэхэр 
хэлъхьэным ехьэлIауэ», УФ-м административнэ 
хабзэхэр къыщызэпемыгъэудынымкIэ Кодек-
сым и Iыхьэ 25.5-м зэхъуэкIыныгъэхэр хэлъ-
хьэным и IуэхукIэ» жэрдэмхэрщ. 

ЗэIущIэм щыхэплъащ КъБР-м и Къэзыпщытэ-
къэзыбж палатэм и унафэщIым и къуэдзэм и 
 къулыкъум Чочаевэ Мариям ягъэувыну къызэ-
рагъэлъэгъуам. 

КъищынэмыщIауэ, депутатхэм зэхъуэкIы-
ныгъэхэр халъхьащ КъБР-м и Парламентым и 
ЩIалэгъуалэ палатэм хэтхэм.

ЗэIущIэм щедэ Iуащ КъБР-м ЦIыхухэм я хуи-
тыныгъэхэр хъу мэнымкIэ уполномоченнэ Зу-
макулов Борис и докладым. Абы къыхигъэщащ 
 IэнатIэр зэрылажьэрэ  2022 гъэм и мэкъуауэ-
гъуэм илъэс 15 зэрырикъур икIи а пIалъэм 
 къриубыдэу цIыху мин 12-м щIигъум зыкъы-
зэрыхуагъэзар. ЦIыхухэм я гу къеуэр нэхъыбэу 
епхащ узыншагъэр хъумэ нымкIэ, ме дицинэ дэ-
Iэпыкъуныгъэ ягъуэты нымкIэ, псэупIэ Iуэхухэм-
кIэ я хуитыныгъэхэр къы зэрызэпаудым, нэ-
гъуэщIхэми. КъызэрапщытамкIэ, тхьэусыха фэ-
хэр къызыбгъэдэ кIым я нэхъыбэр зи ныбжь 
хэкIуэтахэрщ, ныкъуэды къуэхэрщ, бынуна-
гъуэшхуэхэрщ.

- Пенсэр хуэму фIэкIа хагъахъуэркъым икIи 
ахъшэр пуд зэрыхъуам къыхэкIыу зыри абы 
къыщIэкIыжыркъым. Бюджет IэнатIэ Iутхэр 
егъэтхьэусыхэ я улахуэр зэрымащIэ дыдэм. Унэ 
къратын хуейуэ чэзум хэтхэм яхэщIыркъым, 
 социальнэ псэупIэхэр яухуэххэркъым, - къы-
хигъэщащ Зумакуловым. АдэкIэ тепсэлъыхьащ 
сабий зеин шэхэмрэ адэ-анэм я нэIэм щIэмыт-
хэмрэ унэкIэ къызэрызэрагъэпэщым хэлъ 
 гугъуехьхэм я хэкIыпIэу къилъытэхэм. 

Егоровэ Татьянэ зэIущIэр щызэхуищIыжым 
депутатхэм ехъуэхъуащ мэлыжьыхьым и 27-м 
ягъэ лъапIэ Урысей парламентаризмэм и 
 махуэмрэ къэблагъэ накъыгъэ махуэшхуэхэм-
кIэ.

БЕЛГЪЭРОКЪУЭ  Марьянэ.

Iуэхугъуэ куэд къызэщIаубыдэ
КъБР-м и Iэтащхьэр яIущIащ Урысей Федерацэм и Прези-

дентым и егъэблэгъапIэу республикэм щыIэм я щхьэ Iуэху-
кIэ къекIуэлIахэм.

ДЭIЭПЫКЪУНЫГЪЭ хуэныкъуэхэм яхэтт гугъуехь хэхуа уна-
гъуэхэр, узыфэ хьэлъэхэр зиIэ икIи зэпымыууэ дохутырым и 
нэIэм щIэтын хуей сабийхэр щапI унагъуэхэр. Дэтхэнэми и 
Iуэхум теухуауэ КIуэкIуэ Казбек унафэ пыухыкIахэр итащ.

КъБР-м и Iэтащхьэм и гъусэу цIыхухэм я гукъеуэхэм едэIуащ 
УФ-м и Президентым и полномочнэ лIыкIуэм и апппарату 
 КИФЩI-м щыIэм КъБР-м и IуэхухэмкIэ федеральнэ инспектор 
нэхъыщхьэ Мэкъуауэ Тимур.

КъБР-м и Iэтащхьэмрэ Правительствэмрэ
 я пресс-IуэхущIапIэ.

КIуэкIуэ Казбек 
цIыхухэм яIуощIэ



№45 (24.327) 2022  ГЪЭМ  МЭЛЫЖЬЫХЬЫМ  И  234
Узыншагъэ                               ЩIэныгъэлIхэм  я  унэ                               Мэкъумэш

ЗэрытщIэщи, мэлыжьыхь мазэм и пэщIэ-
дзэм хуозэ Есэпыр зыджхэм я махуэр. Ду-
нейпсо махуэгъэпсым «плъыжьу» къы щы-
хэмыгъэщами, ехьэжьауэ ямыгъэмахуэш-
хуэми, ар ягъэлъапIэ а щIэныгъэм зи гъа-
щIэр езыпха студентхэм, аспирантхэм, 
егъэ джакIуэхэм икIи, зэрыгурыIуэгъуэщи, 
есэп къэхутэныгъэхэр щрагъэкIуэкI Iуэху-
щIапIэхэм щылажьэ щIэныгъэлIхэм.

КЪЭБЭРДЕЙ-БАЛЪКЪЭРЫМ щыIэщ апхуэ -
дэ IуэхущIапIэ, и лэжьыгъэр ди къэралым и 
 мызакъуэу, щIыпIэ куэдым фIыкIэ щыIуауэ. Зи 
гугъу тщIыр Урысейм ЩIэныгъэхэмкIэ и акаде-
мием Къэбэрдей-Балъкъэрым щиIэ и щIэны-
гъэ центрым Прикладной математикэмрэ ав-
томатизацэмкIэ и институтырщ. Ар къызэзы-
гъэпэщауэ щытари и япэ унафэщIу тетари 
 физикэмрэ есэп щIэныгъэхэмкIэ доктор, про-
фессор, УФ-м щIэныгъэхэмкIэ щIыхь зиIэ и лэ-
жьакIуэ Нэхущ Iэдэмщ.

Мы гъэм институтыр къызэрыунэхурэ илъэс 
30 ирикъуащ. ЗэрыжаIэщи, икIи куэдкъым, ауэ 
мащIэуи жыпIэ хъунукъым - зы щIэблэ къы-
дэкIуэтеящ. Къэралым хуэдэу, ар зэфIэуват, 
иригъэкIуэкIыну лэжьыгъэр екIуу зэтриублат, 
мылъку къыхуамыутIыпщу IэнатIэ гугъуи Iутат. 
Ауэ институтым и лэжьакIуэхэр сыт хуэдэ 
 гугъуехьми пэлъэщащ, къаруушхуэ трагъэ-
кIуадэу къызэIуаха IуэхущIапIэри хагъэкIуэдэ-
жакъым. КъызэринэкIыфа къииным хущIе-
гъуэж хуэдэ, Урысейм ЩIэныгъэхэмкIэ и ака-
демием институтым и IэщIагъэлI ныбжьы-
щIэхэмрэ щIэныгъэлIхэмрэ иджыблагъэ тыгъэ 
хьэлэмэт къахуищIащ.

2013 гъэм институтым иухащ фэтэр 20 хъу, 
 къатыбэу зэтет унэм и ухуэныр. Ар ящIащ 
 Урысейм ЩIэныгъэхэмкIэ и академием зэхи-
лъхьа «ПсэупIэ» программэм ипкъ иткIэ. 
 Программэр яхуэгъэпсат щIэныгъэм пыщIа, 
унагъуэщIэу тIысыжа IэщIагъэлI ныбжьы-
щIэхэмрэ щIэныгъэхутэхэмрэ икIи ар гъэзэ-
щIэным илъэсищ (2011 - 2015 гъэхэр) хухахат.

Къыхэгъэщын хуейщ Къэбэрдей-Балъкъэ-
рым щыIэ ЩIэныгъэ центрым и унафэщIхэм а 
проектыр зыхуей хуэзэным лэжьыгъэшхуэ 
зэрыхалъхьар. Зэхьэзэхуэхэр къызэрагъэпэ-
щащ, ухуакIуэхэм зэгурыIуэныгъэхэр мызэ-
мытIэу иращIылIащ, ухуэныгъэмрэ пэш 
кIуэцIхэр зэрызэрахьэмрэ кIэлъыплъащ, ар 
къыщыгъэнауэ, апхуэдиз гуащIэдэкIыр жэщкIэ 
зыхъумэн плъыр гупхэри къызэрагъэпэщащ.

«ЩIэныгъэлIхэм я унэкIэ» зэджа къатыбэ 
псэуалъэр 2014 гъэм ущыпсэу хъуну яутIып-
щащ. ЩIэныгъэ советым и унафэкIэ абы 
 Центрым и лэжьакIуэхэмрэ я унагъуэхэмрэ 
щIагъэтIысхьащ. ГуфIэгъуэ тхьэлъэIур зра-
щIэкIа Iуэхугъуэ дахэм кърихьэлIат КъБР-м и 
 Iэтащхьэм и Администрацэм и УнафэщI Къуэ-

дзокъуэ Мухьэмэд, ЩIэныгъэ центрым и 
унафэщI Иуан Пётр, Къэбэрдей-Балъкъэрым 
щыIэ щIэныгъэ IуэхущIапIэхэм я унафэщIхэм -
рэ IэщIагъэлIхэмрэ. 

Унэ зыгъуэтахэм я ныбжьыр ику иту илъэс 
 37-рэ хъурт, дэтхэнэ зыри хунэсат илъэси 5-м 
щегъэжьауэ илъэс 25-рэ хуэдизкIэ IэнатIэм 
пэрытыну. Есэп щIэныгъэхутэхэм гушыIэу зэ-
рыжаIэщи, псэуалъэ зратахэр зэрылэжьа илъэс 
бжыгъэр псори зэхэплъхьэмэ, илъэс 418-рэ 
 ирокъу. 

Ухуэныгъэр лъэужьыншэу къэнакъым. Абы 
хуабжьу мыхьэнэшхуэ иIащ щIэныгъэм зи-
ужьынымкIэ. Нобэ «ЩIэныгъэлIхэм я унэм» 
щIэныгъэхэмкIэ доктору тху, кандидату пщы-
кIуз, IэщIагъэлI ныбжьыщIэу тху щопсэу. Са-
бийуэ 28-рэ щIэсщ, абыхэм ящыщу 20-р уна-
гъуэхэр унэщIэм зэрыIэпхъуэжрэ дунейм къы-
техьащ. Дуней псом щащIэ, щIэныгъэхэм и 
фIагъыр къызэралъытэ Хирш и жыпхъэмкIэ 
уеплъмэ, къэхутэныгъэу ирагъэкIуэкIыр бжы-
гъэкIэ 24-м пэгъэуващ (мы бжыгъэр лъагапIэм 
хуеIэ, есэпыр зыджхэм ирагъэкIуэкI лэжьы-
гъэм и мыхьэнэр зэрыиныр къэзыгъэлъа-
гъуэщ).

А унэр нэгъэсауэ щIэныгъэм и жьэгущ. 2014 
гъэм къыщегъэжьауэ Урысейми хамэ къэрал-
хэми къыщыдэкI, есэп щIэныгъэхэм теухуа 
журнал цIэрыIуэхэм лэжьыгъэ 600-м щIигъу 
къытехуащ. Дуней псом щрагъэкIуэкI есэп 
къэхутэныгъэхэр псори къызэщIэпкъуэжрэ 
ухэплъэжмэ, ди щIэныгъэлIхэм я Iэдакъэ-
щIэкIхэр 1400-м щIигъурэ къыщагъэсэбэпащ, 
тегъэщIапIэ ящIащ. Абы къищынэмыщIауэ, зи 
гугъу тщIы унэм щыпсэухэм я щIэныгъэ 
 гуащIэдэкIым щыхьэт техъуэ патентхэр къыда-
хащ, доктор икIи кандидат диссертацэхэр 
 пхагъэкIащ, аспирантхэр яунэтIащ.

ЦIыхум и щыIэныгъэр зэIузэпэщ щIыным 
текIуадэ къарум кърикIуэ фIыгъуэхэм щапхъэ 
нэс яхуохъу Налшык къалэ дэт «ЩIэныгъэ-
хэлIхэм я унэр». Насыпщ щхьэегъэзыпIэ уиIэу, 
уи псэуалъэ зэгъэпэщауэ фIыуэ плъагъу Iэна-
тIэм упэрытыныр. Унэм сом мелуан 40-м  щIигъу 
текIуэдащ. Къапщтэмэ, Мэзкуу и зы хьэблэфI 
гуэрым къыщыпхуэгъуэтыну унэ цIыкIум и уа - 
сэ хъууэ аращ. Ауэ абы еплъытыфынукъым уи 
щIыналъэ ущыпсэууэ бгъуэт гупсэхугъуэр. 
УзыщIэхъуэпсри узытелажьэри зы щыхъужым 
деж - жьэгури аращ, Хэкури аращ.

ДиIэщ дызэгупсысын, диIэщ дызыхущIэкъун!

АТТАЕВ Анатолэ,
Къэбэрдей-Балъкъэрым щыIэ ЩIэныгъэ 

центрым
уравненэ зэхэлъ лIэужьыгъуэхэмкIэ и 

кафедрэм и унафэщI,
физикэмрэ есэп щIэныгъэхэмкIэ кандидат.

УФ-м и Къэрал Думэм къыхилъхьауэ 2007 гъэ лъандэрэ 
мэлыжьыхьым и 20-м Урысейм щагъэлъапIэ Лъы тыным и 
лъэпкъ махуэр. Псом япэрауэ, ар хуэгъэпсащ зыгуэрым 
дэIэпыкъун папщIэ лъы зыт дэтхэнэми. Апхуэдэу я махуэщ 
лъы хэзышхэми абы пыщIа Iуэхугъуэ псори тэмэму зэфIэ-
гъэкIа хъуным епха дохутырхэми.

КъБР-м Узыншагъэр хъумэнымкIэ и министерствэм къызэ-
ригъэпэщри, а махуэм хуэгъэпсауэ Налшык Абхъазым и уты-
кумрэ Лъы щат республикэ станцымрэ «Лъы тыи, гъащIэр 
 къегъэл» Iуэху щхьэпэр щекIуэкIащ. Абы хэтащ республикэм и 
медицинэ IуэхущIапIэхэм я лэжьакIуэу 200-м щIигъу, апхуэдэуи 
къыхуеджэныгъэм къыпэджэжа къалэдэсхэр.

Пщэдджыжьым сыхьэти 9-м къыщыщIэдзауэ цIыхухэм зэ-
хуэсын щIадзащ, лъы щат IэнатIэми и лэжьыгъэр зэпыу имыIэу 
екIуэкIащ. Iуэху щхьэпэм хэтхэм лъы Iахын ипэ къихуэу шейрэ 
булкэрэ ирагъэшхащ, иужькIэ - къэуат зыщIэлъ ерыскъы пщтыр-
кIэ къызэрагъэпэщащ. IэнатIэ Iутхэм махуитIкIэ загъэпсэхуну 
 хуит зыщI тхылъхэр иратащ, ар илъэсым къриубыдэу къа-
гъэсэбэпыж хъунущ. 

Лъы зытыну жэрдэм зиIа псоми ар къехъулIакъым, абы зэран 
хуэхъу щхьэусыгъуэ щхьэхуэхэр зэрыщыIэм къыхэкIыу. Апхуэдэу 
зи гемоглобиныр лъахъшэхэр, зи хьэлъагъыр мащIэ дыдэхэм, 
куэд мыщIэу узыфэ зэрыцIалэ зыпкърытахэр Iуэхум къыха-
шакъым.

Лъы щат республикэ станцым и дохутыр нэхъыщхьэм и къуэдзэ 
Мамхэгъ Иннэ къызэрыхигъэщамкIэ, лэжьыгъэшхуэ къапэщы-
лъами, Iуэхур хъарзынэу зэфIэкIащ. 

- Гуапэ тщыхъуащ нобэрей Iуэху щхьэпэм хэтыну цIыху куэдым 
гупыж зэращIар. Къапщтэмэ, зы сымаджэр хуэныкъуэщ цIы-
хуищым ята лъым. Лъы щат республикэ станцым и илъэс лэ-
жьыгъэр убзыхуащ медицинэ IуэхущIапIэхэр лъыуэ зыхуейуэ 
 къагъэлъагъуэм тещIыхьауэ. Ди IэнатIэм хузэфIокI жэщ-махуэ 
имыIэу сымаджэщхэр зыхуэныкъуэ лъымрэ абы и пкъыгъуэ-
хэмкIэ къызэрагъэпэщын. Апхуэдэу пIащIэгъуэкIэ дэIэпыкъуны-
гъэ хуэныкъуэу щытыкIэ ихуэми, лъы гъэтIылъыгъэ щыIэщ. 
 МафIэм исахэм, фэбжь зыгъуэтахэм щхьэкIэ, лъхугъэ хьэлъэ-
хэм, операцэ гугъухэм деж, лышх узыфэр зиIэхэм щхьэкIэ лъы 
куэдрэ хуэныкъуэ мэхъу, - жиIащ Мамхэгъым.

КъБР-м Узыншагъэр хъумэнымкIэ и министрым и къуэдзэ 
Мэзокъуэ Еленэ жиIащ мыпхуэдэ зэхыхьэхэр мыхьэнэшхуэ зиIэ 
социальнэ Iуэхугъуэхэу зэрыщытыр, сыт щхьэкIэ жыпIэмэ, 
 гулъытэ хурегъэщI лъы зытынухэр яхуримыкъуу зыIууэ гугъу-
ехьхэм икIи абы цIыхухэр къыхэшэнымкIэ сэбэпышхуэ мэхъу. 

Псори зэхэту а махуэм лъы ятащ цIыху 220-м, лъыуэ литри 
 118-рэ ягъэхьэзращ. КъБР-м Узыншагъэр хъумэнымкIэ и минис-
терствэм фIыщIэ яхуещI кърахьэжьа Iуэхур къафIэIуэхуу ар 
 къадэзыIыгъахэм.

ЩХЬЭЩЭМЫЩI  Изэ.
Сурэтхэр  Елъкъэн Артур  трихащ.

Есэпыр  зыджхэр

Мы илъэсыр къызэрихьэрэ Къэбэрдей- 
Балъкъэрым и  мэкъумэшыщIэхэм къащэ-
хуащ щIым зэрелэжь техникэу 33-м нэблагъэ. 
Абыхэм ящыщу 31-р тракторщ, адрей тIур 
зэры Iуахыж комбайнрэ удз зэрыпаупщI ма-
шинэрэщ. 

КЪАIЭРЫХЬА тракторхэм ящыщу 25-р 
 Бе лоруссием, 3-р Санкт-Петербург дэт трактор 
 заводым, гъавэ зэрыIуахыж комбайныр Брянск 
къалэм щыIэ «Брянсксельмаш»-м  щащIащ. 

Мэкъумэш техникэщIэ зыIэрыгъэхьэным и зы 
хэкIыпIэщ абы и уасэр лизинг IэмалхэмкIэ 
тыжыныр. Техникэхэм ящыщу 19-р къазэ ры-
Iэрыхьар апхуэдэ хабзэм тетущ. 

ТракторхэмкIэ, комбайнхэмкIэ, техникэхэр 
зыхущыщIэ пкъы гъуэхэмкIэ нэхъ зэгъэпэ -         
ща зэрыхъуам мэкъумэшыщIэхэм Iэмал къа-
рет губгъуэ лэжьыгъэхэр и чэзум ягъэзэщIэ-
ну. 

НАФIЭДЗ Мухьэмэд. 

ЩIым зэрелэжь техникэ къащэху

Режиссёр пщэрылъ гугъум 
хуэIэкIуэлъакIуэ, зи лэжьы-
гъэм фIыуэ хэзыщIыкI Iэ-
щIагъэлIт Урысей-Федерацэм, 
Къэ бэрдей-Балъкъэр Рес пуб-
ликэм гъуазджэхэмкIэ щIыхь 
зиIэ я лэжьакIуэ, КъБР-м и 
Къэрал саугъэтым и  лауреат, 
спектакль куэд лъэпкъ теат-
рым и сценэм щызыгъэува, 
актёрхэм я гъуэгугъэлъа гъуэ 
пажэ, зыдэлэжьахэми гъуаз-
джэм и лэ жьакIуэхэми пщIэ 
зыхуащI Теувэж СулътIан.

 
ДИ ЛЪЭПКЪ театрым и мыза-

къуэу, зэман зэхуэмыдэхэм ар 
щыIащ Музыкэ, Урыс театрхэ-
ми, зэми режиссёр нэхъыщ-
хьэу, зэми зы спектакль игъэу-
выну ирагъэблэгъауэ. Къыхэ-
гъэщыпхъэщ УФ-м и цIыхубэ 
артист Ерчэн Леонидрэ  Теувэж 
СулътIанрэ я гуащIэм зэпэщ-
хьэхуэу я  гугъу зэрыпхуэмы-
щIынур, сыту жыпIэмэ а тIур 
 IэнатIэ зыпэрытахэр зэщхьщ, 
зэрылэжьа щIы кIэри зэтохуэ, 
зэблахъуу зэрыщыIам  театр - 
хэм фIы куэд къахуихьащ. Пса-
лъэм и хьэтыркIэ, абыхэм зы 
спектаклыр урыс театрми адыгэ 
театрми я утыкухэм зэ гъусэу 
 кърахьэрти, цIыхуу Къэ бэрдей-
Балъкъэрым исым лэ жьыгъэр 
зэуэ зрагъэлъагъуфырт. Теу-
вэж СулътIан мызэ-мытIэу 
къыз жиIащ ар зи фIы щIэр а 
 зэманым КъБР-м щэнхабзэм-
кIэ и министру лэ жьа Ефэнды 
Джылахъстэну къызэрилъытэр. 
Абы я Iуэхур ядиIыгъырт, зэ-
фIэкI зэраIэр, я IэщIагъэм зэ-
рыхуэIэижьыр ищIэрти. Иужь-
рей зэманым, илъэс ипэ кIэ, ду-
нейм ехыжыху, Теувэжыр Горь-
кий Максим и цIэр зезыхьэ Урыс 
драмэ театрым и  режиссёр 
 нэхъыщхьэу щытащ. 

Спектаклыр нэхъыбэм гури-
гъэIуэн, нэхъыбэм егъэлъагъун 
гуращэм тригъэгушхуэри, 
Къэбэрдей театрым щигъэува 
«Эдип»-р урысыбзэкIэ утыку 
 кърихьат Теувэжым. Абы къри-
та гупсысэмкIэ, арэзы къэзы-
щIахэмрэ къемыхъулIауэ къы-
щы хъухэмкIэ сыщеупщIам 
(пре  мьерэр щыщыIа 2010 гъэм 
и мэлыжьыхь мазэм) СулътIан 
къызжиIат: 

- ЩоджэнцIыкIу Алий и цIэр 
зезыхьэ Къэбэрдей драмэ те-
атрым «Эдип» спектаклыр щы-
щызгъэувым си лэжьыгъэр 
псынщIэ сщищIу егъэлеяуэ 
къыз дэIэпыкъуат пьесэр зи Iэ-
дакъэщIэкI тха кIуэшхуэ IутIыж 
Борис. Спектаклыр Борис и фэ-
еплъу щIэзгъэувари тхыгъэр 
зэрейм и закъуэкъым, дызэ-
гурыIуэу дызэ рызэдэлэжьари 
абы хэтщ.  Къапщтэмэ, а тIум 
ящыщу нэ хъыфI-нэхъ Iейм и 
 гугъу схуэ щIынукъым, тIури си 
гуащIэщи. Еплъахэращ ар 
 къы зытехуэр. Ауэ урысыбзэ 
«Эдип»-м адыгэ бзэ спектак-
лым къыщыдмыгъэлъэгъуа 
Iуэху гъуэ зыбжанэ хэтлъхьат 
нобэрей гъащIэм  нэхъ къызэ-
резэгъыным яужь ситу. Япэми 
етIуанэми сызы хуея, си гум 
илъа псори щы зэзгъэ хъу лIэ-
фауэ схужыIэнукъым... 

Узыпэрыхьэ сыт хуэдэ Iуэху-
ми, пхузэфIэкI псори епхьэлIауэ 
къыпщыхъуж пэтми, зэман дэ-
кIа иужь ухэплъэжыныр, зэб-
гъэзэхуэжыныр дунейм щыхаб-
зэщ. ЩIэ, щIэщыгъуэ лъыхъуэ 
зэпыту псэу цIыхум и гъащIэм 
егъэлеиIуауэ пIэрэ жып Iэным 

Теунэ Хьэчим къызэралъхурэ 
илъэси 110-рэ ирокъу

Iэужь дахэ лъэпкъым 
къыхуэзыгъэна

Лъэпкъ литературэм и 
дыжьыныгъуэ тхакIуэхэм 
ящыщу къалъытэ зи Iэда-
къэщIэкIхэмкIэ ноби къы-
дэущие, пасэрей хаб-
зэжьхэм дыхуэзыгъэсэж, 
гъащIэм и IэмалхэмкIэ 
къыддэгуашэу къытхэт 
пэлъытэ Теунэ Хьэчим. 

Ар Тэрч щIыналъэм 
хыхьэ Арыкъ къуажэм 1912 
гъэм къыщалъхуащ. 
Горький Максим и цIэр 
зезыхьэ Литературэ раб-
факыр, Москва журналис-
тикэмкIэ и институтым 
 газетхэм политикэмкIэ ща-
Iэ къудамэхэм я редактор 
курсхэр, Горький Максим и 
цIэр зезыхьэ Литературэ 
институтыр, Къэбэрдей-

Балъкъэр педагогикэ институтыр, Москва щыIэ Ли-
тературэ курс нэхъыщхьэхэр къиухащ Теунэм. 30 гъэхэм 
«Ленин гъуэгу» газетым щэнхабзэмкIэ и къудамэм щы-
лэжьащ. ИужькIэ республикэм и щIалэгъуалэ газетым и 
редактор къулыкъум пэрытащ. Хэку зауэшхуэм и зэ-
манымрэ абы и ужь лъэхъэнэмрэ Теунэ Хьэчим ВЛКСМ-м 
и обкомым и секретару, республикэм и радиокомитетым       
и унафэщIу лэжьащ. Ар хахауэ щытащ КъБАССР-м и Совет 
Нэхъыщхьэм и депутату, КъБР-м и Совет Нэхъыщхьэм и 
УнафэщIу. 1944 - 1951 гъэхэм Теунэ Хьэчим и унафэм щIэ-
тащ республикэм и ТхакIуэхэм я зэгухьэныгъэр. Лъэпкъ 
литературэм хуищIа хэлъхьэныгъэфIхэр къалъытэри, абы 
къыхуагъэфэщащ «ЩIыхьым и дамыгъэ» орденымрэ 
 медалитIрэ. 

Теунэм и IэдакъэщIэкIхэм ящыщу: «Шэджэмокъуэ 
лъэпкъыр», «Аслъэн», «Псэм и IэфIыр къуатмэ», «Повес-
титI», «Гъуэгу зэхэкIыпIэ», н.къ. языхэзым щымыгъуазэ 
щыIэу къыщIэкIынкъым, сыт щхьэкIэ жыпIэмэ, курыт 
еджапIэхэм щыщIэдзауэ щIэныгъэ щрагъэгъуэт IуэхущIа-
пIэ куэдым я программэм хэтщ. Ауэ дэтхэнэ тхакIуэм и 
дежкIэ нэхъыщхьэращи, ар бэм фIыуэ ялъэгъуахэм 
ящыщщ, абы и «Шэджэмокъуэ лъэпкъыр» романым 
 емыджа куэд щыIэу си фIэщ хъуркъым. Уеблэмэ ар нобэ-
ми зи IэфIыр мыкIуэда тхыгъэщ. ТхакIуэм и зэфIэкIым и 
щыхьэтыр и тхыгъэхэм къагъэщI гъащIэрамэ, Теунэм 
лейуэ ущIытепсэлъыхьын щыIэкъым. 

ЩОМАХУЭ Залинэ.

Дэтхэнэ лъэпкъ щэнхабзэ-
ми иIэщ ар псом хуэмыдэу 
зэрыгушхуэ, и щхьэр лъагэу 
езыгъэIэт цIыхухэр. Къэбэр-
дей лъэпкъ щэнхабзэр къуда-
мэбэ жыгым хуэбгъадэмэ, 
шэч хэмылъу, абы и зы къуда-
мэ гъуэзэджэу къэлъытап-
хъэщ Теунэ Хьэчим и твор-
ческэ лэжьыгъэшхуэр. Ди 
щэнхабзэм и лъэныкъуэ 
 псоми гумызагъэу кIэлъып-
лъырт, абы щекIуэкI Iуэхугъуэ 
псоми фIыуэ щыгъуазэт. Ар 
ягъэгуфIэрт ди щэнхабзэм 
игъуэт ехъулIэныгъэхэм, 
ягъэ нэщхъейрт зыщы щIэ-
хэм, зыхунэмысхэм. Ауэ псом 
ящхьэрати, Теунэр литера-
торт, а псалъэм къы зэ щIиу-
быдэ мыхьэнэ псори зэхьэ-
лIэжа тхакIуэт. Абы итхырт 
 очеркхэр, новеллэхэр, рас-
сказхэр, повестхэр, роман-
хэр, ар критикт икIи литера-
турэдж Iэзэт. Хьэчим гуа-
щIафIэу хэлэжьыхьащ ди те-
атрхэр, еджапIэхэр зыхуей 
хуэзэу зэфIэувэнми. Илъэс 
куэдкIэ щытащ ди тхакIуэхэм 
я зэгухьэныгъэм и унафэ-
щIу.

Курыт еджапIэм дэ япэу 
дыщыхуэзэрт Теунэм и тхы-
гъэхэм. Абы и «Аслъэн» по-
вестыр икъукIэ щIэщыгъуэ 
къытщыхъуауэ, дыдихьэхауэ 
дджат. ИужькIэ Хьэчим и 
 къалэмыпэм къы щIэкIащ ди 
литературэм хэлъхьэныгъэфI 
хуэхъуауэ щыта тхыгъэ куэд, 
абыхэм ящыщщ «Псэм и 
IэфIыр  къуатмэ», «Шэджэ-
мокъуэ лъэпкъыр» романхэр, 
нэ гъуэщIхэри. Абыхэм пэ-
жагъ ин хэлъу къыщыгъэлъэ-
гъуащ иджырей интеллиген-
цэм ича япэ лъэбакъуэхэр, ар 
зэ ры зэфIэувар. А романхэр 
щы хьэт тохъуэ Теунэр езым и 
лъэпкъым и тхыдэмрэ и 
иджырей псэукIэмрэ Iэзэу 
дэзыгъэлъагъу художник-
къэхутакIуэу зэрыщы там.

КъищынэмыщIауэ, къэ-
гъуэ тыгъуейщ тхакIуэ нэ-
хъыщIэхэм щыщу (сэри абы 
сахэту) Хьэчим зыгуэркIэ 
зыдэмыIэпыкъуа - ирехъу ар 
псалъэ гуапэ,  чэнджэщыфI     
е гупсэхуу тха рецензэ. 

КЪАГЪЫРМЭС  Борис.
2007 гъэ

НыбжьыщIэхэм  я
дэIэпыкъуэгъут

Театрхэм  я
щIэгъэкъуэн  быдэ

хуэдизу а хьэлыр 
хэлъщ. Ап хуэдэ 
цIыхут Теувэж Су-
лътIан. ИщIамкIэ 
зыхуэарэзыжу, дэ-
щIыгъужын хуейIа-
уэ къимы лъытэу 
тIы сыжхэм ар 
ящыщ тэкъым. Абы 
и щыхьэтщ «зэ анэ-
дэлъхубзэкIэ згъэу-
ващи куэдщ» жиIэу 
«Эдип»-р IэщIыб 
зэримыщIар.

Теувэж СулътIан 
Къэбэрдей драмэ 
театрым япэ дыдэу 
щигъэуващ IутIыж 
Борис и «Тыр-
гъэтауэм» къытра-
щIыкIа спектаклыр. 
Къапщ тэмэ, IутIы-
жым и пьесэ нэ-
хъыбэ дыдэ зы-
гъэувар СулътIанщ. 
Абы и щыхьэтщ 
«Эдип»-р, Теувэжым щригъэ-
джа ГъуазджэхэмкIэ Кавказ 
Ищхъэрэ къэрал институтым и 
студентхэм ядигъэува «Хьэ-
цацэ дахэр» (ар театрми ща-
гъэлъэгъуат), 

IутIыжым Теувэжым теухуа и 
тхыгъэхэм ящыщ зым щитха 
гуэр сигу къэкIыжащи, ахэр зэ-
рызэхущытар къызэригъэлъа-
гъуэм къыхэкIыу мыбде жым 
къыщысхьмэ, си гуапэщ. «Та-
лант зиIэ дэтхэнэри апхуэдэ -
къэ, - итхырт Борис. - СулътIан 
цIыху IэтIэлъатIэкIэ уеджэн-
къым, дэшэхыгъуа фIэхэм 
ящыщ къым, и жыIэм уеда-
Iуэурэ, зы дэпщIурэ укIуэмэ, 
 нэхъ узыдэгъуэгурыкIуэфыну 
режиссёрщ. Апхуэдэ режис-
сёрымрэ гунэмыс хьэл зиIэ 
 драмытургымрэ зэрыгъэтыншу 
пху жы Iэнукъым. Дэри - аращ: 
пьесэр ди гуэрэныгуу ды щы-
зэхуэзэ зэзэмызэхэм деж, ди 
акъыл зэтехуэу, щхьэж и гъунап-
къэр ищIэжу нэхъыбэм дызэдэ-
лажьэурэ, режиссурэмрэ дра-
матургиемрэ я бжьыпэхэр щыт-
фIызэрыни мызэ-мытIэу къэ-
хъуащ. ЩIихьауэ репетицэм хэт 
актёрхэм я дежкIэ, дауи, гуа-
пэкъым зэпэувауэ а зэтехуа -
пIэр къэзылъыхъуэ режиссё-
рымрэ драматургымрэ я зэ-
хуаку къыдэхутэныр. Къаздэхъу 
Сулъ тIан мыгъуэм апхуэдэхэм 
деж жиIэрейт: «ФызэгурыIуэ, 
фызэгурыIуэ, фызэгурыIуэ…» 
ИкIи сы тым дежи дызэгуры-
Iуэжырт, а зытехуапIэри къы зэ-
дэдгъуэтырт».

Музыкэ театрым и репер-
туарым илъэс куэд дыдэ хъуауэ 
хэтщ Теувэжым игъэува «Лету-
чая мышь», «Ханума», «Фиалка 
Монмартра» спектаклхэр, Теу-
вэж СулътIан и IэдакъэщIэкIщ 
Айт матов Чингиз, Кайтов Су-
лътIан, Мурат Чапай сымэ я 
 тхыгъэхэм къытращIыкIа «Ма-
теринское поле», «Анэм игу», 
«КъулыкъущIэкъухэр» спек-
такл хэр. Теувэж СулътIан 
лъэпкъ театрым хуищIа IуэхуфI-
хэм, шэч хэмылъу, хэббжэ хъу-
нущ Адыгэ Республикэм и те-

атрым ирагъэблагъэу абы щи-
гъэувауэ щыта спектаклхэр, На-
ло Заур и «Хьэбалэ и пхъэ 
гуа щэ» новеллэмрэ IутIыж Бо-
рис и «Жьэмыгъуэ - Африкэм» 
пьесэмрэ къытри щIы кIахэр.

Теувэж СулътIан и цIыху хэты-
кIэр, и Iуэху зехьэкIэр, гумыза-
гъэу и лэжьыгъэм зэрыпэрытыр 
ар зыцIыхуу щытахэм фIыуэ 
ящIэ. Апхуэдэу щыт пэтми, сэ 
нэхъ гъунэгъуу СулътIан къы-
щысцIыхуа зэманым и гугъу 
кIэщIу сщIынут. И IуэхущIа фэ-
хэм мащIэ-куэдми сыщыгъуа-
зэу екIуэкIми, ДыщэкI КIунэ 
къыщалъхуа махуэм ирихьэ  -
лIэу зыгуэр жезгъэIэну Сулъ -
тIан деж сыщыпсэ лъа 2007 
гъэрщ и Iуэху еплъыкIэ къэс-
щIэну си насып къыщрихьэкIар. 
Ди зэпсалъэр ткIыбжь сфIэхъу 
пэтащ а махуэм. «КIунэ и лэ-
жьыгъэм, и цIыху хэтыкIэу щы-
там теухуауэ упщIэ зыбжанэ 
уэстыну арат», - щыжысIэм, сы-
къэзыгъэуIэбжьа жэуап къызи-
тащ. «Сэ экзамену хъуар стащ, 
уи упщIэхэм жэуап естын хуейуэ 
къэслъытэркъым», - жиIащ 
 СулътIан. Нобэр къыздэсым 
къызгу рыIуэркъым, щIэх-щIэ-
хыурэ согупсыс ар къы зыхэкIам: 
зэуэ дзыхь къысхуимыщIауэ 
арат, зыгуэрым къигъэгубжьат 
е гушыIа… ИтIанэ жесIащ фIыуэ 
зэрицIыхуу щытам щхьэкIэ и 
Iуэху еп лъыкIэ, и псалъэ газе-
тым тетмэ си гуапэу зэрыарар. 
Сытми ифI зыкъришэжри, 
КIунэ къысхутеп сэлъыхьу хуе-
жьащ. ЖиIэнур жиIэри, «мис 
ахэр птхамэ, зы тхыгъэ кIэщI 
ирокъу. Апхуэдизу сыкъэзы-
гъэва Залинэр хэтхэ ящыщ?» - 
къы зэуп щIащ ар. ЖесIащ, тхы-
гъэр хьэзыр хъуа иужь езгъэ-
джэжри (дапщэрэ дызэп сэ-
лъами, а зэращ зэре джэжар, и 
дзыхьыр къэзлэжьагъэнщ) аб-
дежым щежьащ «ди зэныбжьэ-
гъугъэр». ИужькIэ куэдрэ ды-
зэпсэлъащ, студентхэм яди-
гъэува спектаклхэм сеплъащ, 
театритIми утыку къыщрихьа 
лэжьыгъэхэр слъэгъуащ. А 
псом тесщIыхьу схужыIэнущ 
сыткIи къыбдэ Iэ пыкъуну хьэ-
зыр, чэнджэщ щхьэ пэхэр къо-
зы хьэлIэфын, зэчий зыбгъэ-
дэлъ, и Iэдакъэ щIэ кIым кIэ 
 адрейхэм  къахэщ цIыхуу ар 
 зэ рыщытар. Утемызашэу зы гуэ-
рым и лэжьыгъэм уеплъыфы-
нумэ, - абы зи «дамыгъэ» те-
лъыр режиссёр IэщIа гъэм 
къыхуигъэщIа Теувэж Сулъ-
тIанщ.  

Нэхъыщхьэр цIыху хэтыкIэ 
екIу зиIа, гуащIафIэу зи Iуэхум 
пэ рыта IэщIагъэлIыр, и Iэда-
къэщIэкIхэр цIыхухэм зэра щы-
мыгъупщэрщ. Абы и лэ жьыгъэ-
хэм ди театрхэм зрагъэу жьащ, 
лъабжьэ быдэ яхуэ хъуащ, 
цIыху бэм гуимыхуж ящы хъуащ. 

ИСТЭПАН  Залинэ.

Теувэж СулътIан артист-
хэм ядолажьэ. 1976 гъэ

«Кавказ джэгухэр» фести-
валым сыщрихьэлIат. 2012 гъэ



Ди республикэм и щIэныгъэлI 
 пашэхэм хабжэ КIуэкIуэ Валерэ и цIэр 
зезыхьэ Къэбэрдей-Балъкъэр къэрал 
мэкъумэш университетым и егъэ-
джакIуэ, абы и профессор, техникэ 
щIэныгъэхэм я доктор Балъкъэр Рус-
лан Аслъэнбий и къуэр. ЩIэны-
гъэлIым и къэхутэныгъэ купщIафIэ-
хэр я лъабжьэу зэпкъралъхьа техни- 
кэ лIэужьыгъуэхэм ящыщ куэд ха-
гъэхьащ Мэкъумэш щIэныгъэхэмкIэ 
Урысей академием (РАСХН) къыди-
гъэкI «ЖыггъэкI IэнатIэм къыщагъэ-
сэбэп техникэр» каталог цIэрыIуэм. 
ЗэфIэкIышхуэ зыбгъэдэлъ  лэ жьакIуэ 
емышыжым а унэтIыныгъэмкIэ           
иригъэкIуэкI къэхутэныгъэхэр зэ-
рыкупщIафIэм къыхэкIыу, пщIэ инрэ 
гулъытэ лъагэрэ ноби щагъуэт щIэ-
ныгъэм и дунейм. Ахэр къыща-
гъэсэбэп ди щIыпIэми нэгъуэщI щIы-
налъэхэми пхъэщхьэмыщхьэ жыг 
гъэкIыным, жыг хадэхэр зехьэным зи 
лэжьыгъэр епха мэкъумэш IэнатIэхэм. 
Еджагъэшхуэм и фIыгъэ куэд хэлъщ а 
щIэныгъэ унэтIыныгъэм ди лъахэм 
зэрызыщиужьым, абы щIалэгъуалэр 
зэрыдихьэхым. 

ЩIэныгъэлI щыпкъэм и ныбжьыр 
иджыблагъэ илъэс 70 ирикъуащ. Абы 
щыщу 40-м щIигъуауэ Балъкъэр 
 Руслан щIэныгъэ-къэхутэныгъэм пэ-
рытщ. 

БАЛЪКЪЭР Руслан Бахъсэн щIына-
лъэм хыхьэ Кыщпэк жылэм 1952 гъэм и 
мэлыжьыхь мазэм къыщалъхуащ. Абы 
и адэ Аслъэнбийрэ и анэ Шэризэтрэ      
(ар Мыдхэ япхъут) зэгурыIуэрэ зэ-
дэIуэжрэ, пщIэрэ нэмысрэ зэрылъ 
 унагъуэ дахэ яухуат. Быних зэдапIащ 
абыхэм, адыгэ хабзэмрэ нэмысымрэ я 
гъуэгугъэлъагъуэу, гъащIэм къапи-
гъэтIылъ лъэпощхьэпохэм щымы шы-
нэу, щIэныгъэ нэхур я плъапIэу. Хэку 
 зауэшхуэр къэхъея нэужь, коммунист 
Балъкъэр Аслъэнбий яхэхуащ фрон-
тым япэу Iухьахэм. Кавказым къы-
щыщIэдзауэ Венгрием нэс зауэ гъуэ-
гуанэ хьэлъэр зэпичащ абы, хахуагъэ- 
рэ лIыгъэрэ хэлъу бий ерум пэщIэту. 
Мызэ-мытIэу уIэгъэ хъури, госпиталым 
щIэлъащ. 1946 гъэращ Аслъэнбий ща-
лъхуа щIыналъэм къыщигъэзэжыфар. 
ТекIуэныгъэ Иныр совет къэралыгъуэм 
къыхуэхьыным зи къару куэд езыхьэ-      
лIа зауэлI хахуэм и бгъэгум щылыдырт 
«Вагъуэ Плъыжь» орденыр, «Зауэм 
къыщигъэлъэгъуа зэфIэкIхэм папщIэ», 
«Кавказыр зэрахъумам папщIэ», зи лъэ 
зытеува европей къэралхэр хуит къы-
зэращIыжам щхьэкIэ ягъэува, «Герма-
нием зэрытекIуам папщIэ» медалхэр, 
нэгъуэщI дамыгъэ лъапIэхэри. Хэкум 
къигъэзэжа нэужь, Аслъэнбий и къару 
псори ирихьэлIащ фашист зэрыпхъуа-
кIуэхэм зэтракъута цIыхубэ хохяйствэр 
зэтегъэувэжыным. 

 Шэризэти ящыщащ Хэку зауэшхуэм и 
бэлыхьхэр зышэча адыгэ бзылъху-
гъэхэм. Бынихым я анэ гумащIэм лъэкI 
къигъэнакъым бийр ди щIыналъэм 
 щита илъэсхэми. ЩIытIхэм яхэту, фрон-
тым и щIыбагъ къыдэту советыдзэм 
сэбэп яхуэхъуа цIыху минхэм хуэдэу 
лэжьащ ар. Шэризэт къыхуагъэфэ-
щащ «Хэку зауэшхуэм и илъэсхэм ири-
хьэкIа гуащIэдэкI лэжьыгъэ хьэлэлым 
папщIэ» медалыр. 

Апхуэдэ нэхъыжьыфIхэр зи гъуэгу-
гъэлъагъуэу щыта Руслан гъащIэр 
фIыуэ илъагъуу, дунейр фIэхьэлэмэту, 
щIэныгъэ зэгъэгъуэтыным хуэнэ-
хъуеиншэу къэхъуащ. Курыт школым 
фIы дыдэу щеджэ щIалэр апхуэдэ 
дыдэуи хуэжыджэрт жылагъуэ Iуэху-
хэм. Жэуаплыныгъэ зыхэзыщIэ комсо-
молецыр я унэтIакIуэт пионер ныб -
жьым ит школакIуэхэм, абыхэм сыткIи 
щапхъэ дахэ яхуэхъуу. Кыщпэк дэт 
курыт школым щызэхэт комсомол зэ-
гухьэныгъэм и секретару щытащ Балъ-
къэрыр. ВЛКСМ-р къызэрызэрагъэ-
пэщрэ илъэс 50 щрикъум ирихьэлIэу, 

Зи зэфIэкIыр лъагэ еджагъэшхуэ

комсомолец пашэм къыхуагъэфэ -          
щауэ щытащ комсомолым и Къэбэр-
дей-Балъкэр обкомым къыбгъэдэкI 
щIыхь тхылъ. Зи пашэ зэгухьэныгъэм 
щызэфIих лэжьыгъэ купщIафIэм 
къыпэкIуат апхуэдэ гулъытэ лъагэр. 

Щалъхуа жылэм дэт курыт еджапIэр 
къиухри, куэд дэмыкIыу Руслан дзэм 
ираджащ, Хэкум къулыкъу хуищIэну. 
ИлъэситIкIэ ар щыIащ Германием, абы 
щыIэ  советыдзэ  гупым (ГСВГ) и тан-
кыдзэм хэту. Дзэ къулыкъум къы пэ-
рыкIыжа офицер цIэр иIэу, Балъкъэрым 
1972 гъэм Хэкум къигъэзэжащ. ЩIэны-
гъэ зэгъэгъуэтыным зи нэ къыхуикI 
 щIалэщIэм а мурадыр зригъэхъулIащ.  
А илъэс дыдэм ар щIэтIысхьащ                            
КъБКъУ-м механизацэмкIэ и факульте-
тым. 

Студент илъэсхэр купщIафIэу ири-
хьэкIащ Руслан. ФIыуэ зэреджэм къы-
дэкIуэу, зэрихабзэу, ар а зэманми 
жыджэру хэтащ республикэм щекIуэкI 
жылагъуэ гъащIэм. Хабзэхъумэ Iэна-
тIэхэм я IэщIагъэлIхэм я дэIэпы-                               
къуэгъу дружинникыу (а лъэхъэнэм 
апхуэдэ пщIэ зылъагъэсыр зи дуней те-
тыкIэкIэ щапхъэ зытрах щIалэгъуа-
лэрат) ар яхэтащ хабзэр къызэпемы-
гъэудыным кIэлъыплъыну Налшык къы-
щызэрагъэпэщауэ щыта зэгухьэны-
гъэм. А жылагъуэ лэжьыгъэр гудзакъэ 
иIэу зэрызэфIигъэкIым папщIэ, Балъ-
кэрым мызэ-мытIэу къратауэ щытащ 
къалэ унафэщIхэм къабгъэдэкI фIыщIэ 
тхылъхэр. 

Зыхуеджа инженер IэщIагъэмкIэ 
щIэныгъэ нэхъыщхьэ зэзыгъэгъуэта 
IэщIагъэлI щIалэм 1978 гъэм лэжьэн 
щыщIидзащ «Мэкъумэштехникэ» зэ-
гухьэныгъэм Бахъсэн щIыналъэм щи-          
Iэ къудамэм. ЗэфIэкI лъагэ бгъэдэлъу,  
и пщэрылъ къалэнхэмкIэ жэуаплыны-
гъэ лъагэ зыхищIэу гу зылъата Балъ-
къэрыр къыкIэлъыкIуэ илъэсым ира-
гъэблэгъащ КъБАССР-м Мэкъумэш 
 техникэмкIэ и къэрал комитетым Трак-
торхэмрэ автомобилхэмрэ я техникэ 
щытыкIэм кIэлъыплъынымкIэ и управ-
ленэм и инженер нэхъыжьу. 

Дзыхь къыхуащIа IэнатIэм ехъулIэны-
гъэхэр щиIэу, зыхэт гупым пщIэ 
къыщыхуащIу лажьэми, Балъкъэрым и 
псэр хуеIэрт и IэщIагъэмкIэ бгъэдэлъ 
щIэныгъэм адэкIи хигъэхъуэну. Ар 
 щIэхъуэпсырт Iуэхур езыгъэфIэкIуэну 
къэхутэныгъэщIэхэр иригъэкIуэкIыу 
ахэр техникэ IэмэпсымэщIэхэр щIы ным 
лъабжьэ яхуищIыну. А мурадыр и 
 гъуазэу, Руслан щIэтIысхьащ Москва 
дэт, мэкъумэш IэнатIэм и инженерхэр 
щагъэхьэзыр институтым (МИИСП), 
иджы Москва къэрал мэкъумэш уни-
верситетым (МКъМУ) и аспирантурэм. 
Зэреджэм хуэдэурэ, абы заулкIэ щри-
гъэджащ а институтми. 

1987 гъэм ирихьэлIэу Балъкъэр Рус-

лан хьэзыр ищIащ илъэс зыбжанэкIэ 
иригъэкIуэкIа къэхутэныгъэ хьэлэмэт-
хэр тегъэщIапIэ зыхуищIа и щIэныгъэ 
лэжьыгъэр. Ар ехъулIэныгъэкIэ 
 МИИСП-м щыпхигъэкIри, Балъкъэрым 
къы фIащащ техникэ щIэныгъэхэм я 
кандидат цIэр. 

Бгъэдэлъ зэфIэкIми щIэныгъэми 
хэзыгъэхъуа IэщIагъэлI щыпкъэм куэд 
дэмыкIыу ди республикэм къигъэ-
зэжащ. Жыг гъэкIыным епха техникэр 
щагъэунэху лабораторэу Къэбэрдей- 
Балъкъэр щIыналъэ жыггъэкI станцым 
епхам и унафэщI къалэныр пщэрылъ 
зыщащIа щIэныгъэлIыр пIалъэ къы-
химыгъэкIыу иужь ихьащ гъэунэхуны-
гъэ, къэхутэныгъэ хьэлэмэтхэр егъэ-
кIуэкIыным. А IэнатIэм зиужьу Кавказ 
Ищхъэрэм и бгылъэ, бгы жьэгу 
щIыпIэхэм пхъэщхьэмыщхьэ жыгхэр 
щыгъэкIынымкIэ щIэныгъэ-къэхутакIуэ 
институт хъуа нэужьи, Балъкъэр Рус -
лан ягъэуващ абы механизацэмкIэ и 
 къудамэм и унафэщIу. 2005 гъэм къы-
щыщIэдзауэ ар а институтым и щIэ-
ныгъэ лэжьакIуэ пашэщ. 

А илъэс дыдэм щегъэжьауэ нобэр 
къыздэсым Балъкъэрыр щолажьэ 
КIуэкIуэ Валерэ и цIэр зезыхьэ 
 КъБКъМУ-м. Ар щытащ механизацэм-
кIэ факультетым и кафедрэм и уна-
фэщIу. 2007 гъэм къыщыщIэдзауэ ка-
федрэм и профессорщ, «Мэкъумэшин-
женерие» егъэджэныгъэ унэтIыны-
гъэмкIэ щIэныгъэ зэзыгъэгъуэт гупхэм 
я унафэщIщ. 

Сыт хуэдэ IэнатIэ пэрытами, Балъ-
къэрым зэи IэщIыб ищIакъым къэху-
тэныгъэ лэжьыгъэхэр. 2004 гъэм абы 
МКъМУ-м ехъулIэныгъэкIэ щыпхи-
гъэкIащ и доктор диссертацэр икIи 
 техникэ щIэныгъэхэм я доктор цIэр 
къыфIащащ. ЩIэныгъэ дунейм щIэуп-
щIэшхуэ  щызыгъуэта а лэжьыгъэм но-
би мыхьэнэшхуэ иIэщ жыг гъэкIыным 
епха техникэм зи IэщIагъэр пыщIахэм я 
дежкIэ.

Студентхэр зэрыригъаджэм къыдэ-
кIуэу, профессор цIэрыIуэм ноби ире-
гъэкIуэкI щIэныгъэ-къэхутэныгъэ куп-
щIафIэхэр. Балъкъэр Руслан и къа-
лэмыпэм къыпыкIащ щIэныгъэ лэ-
жьыгъэу 180-м нэс. Абыхэм яхэтщ 
монографие щхьэхуэхэри, патентхэр 
къызыпэкIуа къэхутэныгъэ лэжьыгъэ-
хэри, зэреджэ-методикэ чэнджэщхэр 
зэрыт тхылъ купщIафIэхэри. Еджа-
гъэшхуэм и лэжьыгъэхэм къыщыгъэ-
лъэгъуа Iуэхугъуэхэм ящыщхэр куэдрэ 
тегъэщIапIэ ящI а унэтIыныгъэм зи 
зэфIэкIхэр щызыгъэлъагъуэ щIэны-
гъэлIхэми. Абы и щхьэусыгъуэр нэры-
лъагъущ: Балъкъэр Руслан иригъэ-
кIуэкI къэхутэныгъэхэм ящыщ дэтхэ-
нэми щIэныгъэ лъабжьэ быдэ яIэщ, ме-
тодикэ лъагэхэри я тегъэщIапIэщ. Ахэр 
ятещIыхьащ иджырей инновацэ техно-

логие пэрытхэр лэжьыгъэм къы-
щыгъэсэбэпыным, щIыгулъымрэ 
щIыуэп сымрэ зыхъумэ, абыхэм зэран 
яхуэмыхъу, жыг гъэкIыным елэжь 
IэщIагъэлIым иригъэкIуэкIыпхъэ Iуэ-
хугъуэхэм ящыщ куэд зэфIэзыхыф 
 техникэ лъэщ хозяйствэхэм яIэным. 

КъинэмыщIауэ, профессор цIэры-
Iуэм и лэжьыгъэхэр пщIэ хуащIу ха-
гъэхьащ Тэн Iус Ростов къалэм 2003 
гъэм къыщыдэкIа «Урысейм и 
 мэ къумэш хозяйствэм папщIэ агрохи-
миемрэ техникэмрэ» зэрыгъуазэ къы-
дэ кIыгъуэм. Абыхэм гулъытэшхуэ да-
пщэщи щагъуэт, щIыхь тхылъхэмрэ 
 медалхэмрэ къыщыхуагъэфащэ 
«Бжьы хьэ дыщафэ» урысейпсо мэкъу-
мэш гъэлъэгъуэныгъэм, «Агроунивер-
сал» дунейпсо мэкъумэш зэхыхьэхэм. 
Езы еджагъэшхуэм и цIэр иратхащ 
«Урысейм и жыггъэкI еджагъэшхуэ-
хэр» тхылъым. Ди лъэпкъым пщIэ 
 зыхуищI еджагъэшхуэхэм ящыщу, 
 Балъкъэрыр ЩIэныгъэхэмкIэ Дуней-
псо Адыгэ Академием и академикщ. 

Балъкъэр Руслан бгъэдэлъ щIэныгъэ 
куур къалъытэу, КъБКъМУ-м, Ставро-
поль КъМУ-м доктор, кандидат диссер-
тацэхэр щыпхагъэкI советхэм, Къэрал 
аттестацэ комиссэм хагъэхьауэ щы-
тащ. Мэкъумэш университетым зэрыщ-
ригъаджэм къыдэкIуэу, ар ядолажьэ 
«Успех Плюс» егъэджэныгъэ центрым 
екIуалIэ ныбжьыщIэхэми. Мы зэма-
ным и пашэщ ЩIэныгъэ советым дис-
сертацэ лэжьыгъэхэм хэплъэнымкIэ и 
эксперт комиссэм, щIэныгъэ-педагоги-
кэ лэжьакIуэхэр аспирантурэм щы-
гъэхьэзырынымкIэ программэми и 
унафэщIщ. Жэуаплыныгъэ лъагэ зы-
хэзыщIэу сыт хуэдэ лэжьыгъэри зэ-
фIэзыгъэкI щIэныгъэлIым пщIэшхуэ 
щиIэщ зыщылажьэ IэнатIэм и уна-
фэщIхэми, зыхэт гупми, иригъаджэ 
студентхэми я деж. 

Апхуэдэ лэжьыгъэ хьэлэлыр гулъы-
тэншэ хъуркъым. Балъкъэрым къы-
хуагъэфэщащ еджапIэ нэхъыщхьэм, 
нэгъуэщI IэнатIэхэми къабгъэдэкI 
щIыхь, фIыщIэ тхылъхэр. ЗэхэщIыкI 
 лъагэрэ цIыхугъэшхуэрэ зыхэлъ Балъ-
къэрыр гупым дзыхь къыхуащIу, илъэс 
зыбжанэкIэ щытащ зыщылажьэ фа-
культетым и профсоюз зэгухьэныгъэм 
и тхьэмадэу. Апхуэдэу ар хагъэхьащ 
«Урысейм и географие зэгухьэны-
гъэм». 

Спортыр и Iэпэгъуу къокIуэкI Руслан. 
Абы и щыхьэтщ ар Iуащхьэмахуэ и 
 щыгум тIэунейрэ зэрыдэкIар. Шахма-
тымкIэ спортым и мастер цIэр зы-
хуагъэфэща Балъкъэрыр щIэх-щIэ-
хыурэ хэтщ а лIэужьыгъуэмкIэ къызэ-
рагъэпэщ зэхьэзэхуэхэм, увыпIэфIхэ-
ри къыщехь, щIыхь тхылъхэри 
да мы гъэхэри къыхуагъэфащэ. 

Зи гъащIэр апхуэдэу купщIафIэу, 
Iуэхугъуэ зэмылIэужьыгъуэхэмкIэ 
 гъэн щIауэ езыхьэкI цIыху жыджэрым, 
зи лъэпкъыр, абы къыдекIуэкI фIы-
гъуэхэр къэзылъытэм и щIыбагъ 
къыдэтщ хуэфэщэн унагъуэ дахи. И 
щхьэгъусэ Iэсият и IэщIагъэкIэ до-
хутырщ, я унагъуэр адыгэ хабзэрэ 
нэмысрэ зэрылъщ. Русланрэ Iэсия-
трэ ягъэгуфIэ, я лъэр жан ящI я бын-
хэм, абыхэм къащIэхъуэ щIэблэ да-
хэм я ехъулIэныгъэхэм, текIуэны-
гъэхэм. 

Ди щIыналъэм и зыужьыныгъэм 
 игъэпIейтей, абы и къэкIуэнум псэ хьэ-
лэлкIэ хуэлажьэ лъэпкъ щIэныгъэлI 
пажэ Балъкъэр Руслан Аслъэнбий и 
 къуэм дохъуэхъу и илъэс 70 юбилейм-
кIэ. ЦIыху зэпIэзэрыту, зи Iуэху зе-
хьэкIэкIи дуней тетыкIэкIи екIуу зи             
гъащIэр зыхь адыгэлI щыпкъэр 
узыншэу, ехъулIэныгъэщIэхэр зыIэри-
гъэхьэу и IэнатIэм иджыри куэдрэ 
пэрытыну, зи нэхъыжьыфI и унагъуэм, 
къыщIэхъуэ щIэблэм я гуфIэгъуэ, 
насып куэд илъагъуну ди гуапэщ. 

ЖЫЛАСЭ  Маритэ.

Зыгъэхьэзырар
ЩХЬЭЩЭМЫЩI Изэщ

Уэ зыр угубзыгъэу, адрейхэр 
делэу, уэ уцIыхуфIу, адрейхэр 
Iейуэ, уэ жыпIэр пэжу, адрей-
хэм жаIэр пцIыуэ, уэ насып 
ухуейуэ, адрейхэр хуэмейуэ - 
апхуэдэ щыIэкъым: уи закъуэу 
жэнэтым укIуэну ухэмыт - 
ущIагъэхьэнукъым!

*   *   *

Алыхьым цIыху къыхэкIын и 
гугъэу, цIыху сурэтым иту 
 дунейм Iэджэ къытрегъэхьэ, 
арщхьэкIэ и нэхъыбапIэр           
хьэ, кхъуэ, нэгъуэщI хьэкIэ-
кхъуэкIэ, Iэщ лIэужьыгъуэ, 
уеблэмэ хьэпщхупщ хъуауэ и 
пащхьэ йохьэж.

*   *   *

Ар дауэ? Ахьмакъыфэ-
пыIэжьынафи хуэдэкъым, 
пщIэ-нэмыси хэлъщ, икIи 
 къутыргъэнкъым, унафэщI 

Беижь гуэрым и лIыщIэхэм я 
мэкъуауэкIэм еплъыну шы-
уанэ зэтрилъхьэу здэщытым, 
Дизыкъуажэ бгъэдыхьащ. 
Шым гъудэ пIащэ зытхух 
къыкIэрыхъыжьати, зэмыуэ-
кIыу зы дакъикъэ щигъэтыртэ-
къым. Абы Дизыкъуажэ гу 
щылъитэм:

- Уэлэхьи, зиусхьэн, - жиIащ 
абы, - а иджыпсту щыщIэдзауэ 
къыпкIэрыхъыжьахэм тыншы-
гъуэ къуамытын.

- АтIэ сыт Iэмалыр, мы бза-
джэнаджэхэм щIопщымкIэ 
 соуэри - техуэркъым, Iузохури - 
напIэзыпIэм къосыж.

- ЩымыхъужыххэкIэ Iуэм 
иубыдэ-тIэ, - жиIэри къыIукIы-
жащ Дизыкъуажэ.

Абы жиIар и фIэщ хъуауэ, 
беижьым гъудэхэр зыкъомрэ 
кърихуэкIри, итIанэ шыр Iуэм 
иришащ. Шым и гъусэу гъу-
дэхэр Iуэм щилъатэм: «Иджы 
фэ фхуэфI сэ сыхъунщ», - 
жиIэурэ шыр къришыжри, Iуэб-
жэр кърипхыжащ.

Си мамэ
Хэт сэ сызыгъафIэр,
IэфIу сэ схуэпщафIэр,
И псэм сыхуэзыхьыр,
И къару щымысхьыр,
Си Iэпкълъэпкъ зыпсыхьыр,
Си бзэр зыгъэIэсэр,
Iэсэу сызыгъасэр?
Дыгъэм хуэдэу хуабэу,
Псоми яхуэгуапэу,
Iумахуэрэ Iущабэу,
Езыр дыщэ Iэпэу,
Ар си мамэ дахэрщ,
Ар си мамэ лъапIэрщ.
Псоми я нэхъыфIырщ,
Псом нэхъыфIу слъагъурщ.

Адэ-анэ
Анэр – ар псалъэщ,
Адэр – ар щапхъэщ.
Анэр – ар гущэщ,
Адэр – ар купщIэщ.
Анэр – ар гугъэщ,
Адэр – ар лIыгъэщ… 

ХЬЭЩЫКЪУЕЙ Олег.

Мэрэмэжьейр щащIыр гъат-
хэращ. Пхъэ чейм и щIэр щIи-
гъанэу фо иракIэ, фом и Iува-
гъым хуэдизу абы курыбэ 
тракIэ, безым зэрыдэлъу фо 
тралъхьэ, аргуэру курыбэ 
тракIэ. Апхуэдэу курыбэмрэ 
фомрэ къат-къату зэтету чейм 
из ящI, и щIыIум фо пIащIэ 
тракIэжри, и щхьэр фIыуэ 
ягъэбыдэж. Чейр куууэ къра-
тIыкIа кумбым ирагъэувэх, 
пхъэбгъу тралъхьэ, Iуву ятIэ 
тракIутэжри илъэситI нэскIэ 
щагъэт. Нэхъыбэрэ щытыху, 
нэхъ гуащIэ мэхъу. Хьэзыр 
 хъуар щыуэ зэтожэбзыкI.

Ищхьэм тетыр фадэ пIащIэ-
ращ (коньякым хуэдэу щытщ) - 
хьэщIэ лъапIэм хутрагъэувэу 
щытащ.

ЕтIуанэр - фадэ фIыцIэ - 
пщыжь-уэркъыжьхэм ирафу 
щытащ.

Ещанэр - махъсымэ бырыкъу 
- къэрэхьэлъкъым я фадэу 
арат.

КЪУБАТИЙ  Борис.

Хэт зымыцIыхур Iэгъэбэгу цIыкIухэр?! Адрей къэкIыгъэхэми 
хуэдэу, абыхэм мэзыр ягъэдахэ, къулей ящI. И щхьэматэ 
цIыкIур лъакъуэ закъуэмкIэ захуэу, пагэу фIиIыгъэу ар щытщ. 
Iэгъэбэгухэр жыг щIагъхэм, хуейхэм, жыг лъэдакъэ пыупщIа-
хэм я гъунэгъуу къыщокI.

Iэгъэбэгухэмрэ къэкIыгъэхэмрэ, Iэгъэбэгухэмрэ жыгхэмрэ 
лъабжьэхэмкIэ, къуэпсхэмкIэ зэрыIыгъщ. ЩIыгулъым къыхах 
«шхыныгъуэхэмкIэ» абыхэм зым зыр «егъашхэ».

Мэзым щIэт псэущхьэ куэдым Iэгъэбэгухэр я шхыныгъуэщ. 
КIэпхъ цIыкIухэм ахэр зыхуахьэсри, жыг къудамэм пыIуауэ 
ягъэгъу. ЩIымахуэ шхыну абы къэуатышхуэ щIэлъщ. Цыжь-
банэхэми, топ хъурей защIри, я банэ цIыкIухэмкIэ Iэгъэбэгур 
фIагъанэри, я гъуэхэм яхь.

Iэгъэбэгухэр зэмылIэужьыгъуэ куэд мэхъу. Ауэ абыхэм яхэтщ 
псэущхьэхэми цIыхухэми яшх мыхъуну щхъухь зыхэлъхэр. 
Апхуэдэхэр Iэмал имыIэу зэгъэцIыхун хуейщ. БадзэгъалIэ (му-
хомор), ямышх фагъуэ (бледная поганка), дакъэхэкIэнэпцI 
(ложный опенок) Iэгъэбэгухэм, пшхын дэнэ къэна, IэкIэ уеIусэ-
ну шынагъуэщ. Абыхэм псоми мэ гурымыхь къакIэрех.

Iэгъэбэгу хужьыр (белый гриб), дакъэхэкIыр (опенок), шам-
пиньонхэр пшхы хъухэм ящыщщ. Апхуэдэ Iэгъэбэгухэм къэуат 
зыщIэлъ шхыныгъуэ зэмылIэужьыгъуэхэр къыхащIыкI. 

МЭЛЕЙ ФатIимэ.

ЕкIуэкIыу: 2. Хьэлу, чыржын, мэжаджэ, 
… 6. Ерыскъым къыгуэгъэжа Iыхьэ. 7. Тэрч 
щIыналъэм хиубыдэ къуажэ. 8. Узижа-
гъуэм и нэм … ущIоуэ. 9. УхуакIуэ, Социа-
лист Лэжьыгъэм и ЛIыхъужь … Алий. 10. 
Гъэузи … 11. Мывэ блын задэ. 16. Мэлыц 
щабэ. Е … бостей. 17. Хывым зэреджэ нэ-
гъуэщIыцIэ. 18. Гъэм и зэман. 19. Нартхэм 
я фадэр абы къыхащIыкIырт. 20. Адыгэ 
бзылъхугъэ уэрэджыIакIуэ Iэзэ … Ленэ.    
21. ПхъащIэ Iэмэпсымэ. 

Къехыу: 1. Зрагъэдахэу цIыхубзхэм 
къыздрахьэкI хабзэщ. 2. АпхуэдэцIэ зэ-
рахьэу къуажитI щыIэщ: зыр ди республи-
кэм, адрейр Къэрэшей-Шэрджэсым. 3. 
Iэщ кIуэцIфэцIым къыхэщIыкIа шхы ны-
гъуэ. 4. Хьэргъэшыргъэ. Е ди гъунэгъум … 
сыхидзащ. 5. Мэкъу Iэтэшхуэ, укъуэдияуэ. 
12. Европэм и къэрал куэдым я щIына-
лъэхэм щежэх псышхуэ. 13. Ди гъунэгъум 
унэ щищIым … сыхуэхъуащ. 14. ЦIыху щхьэ 
псынщIэ. 15. Гурыгъу-… 

Зэхэзылъхьар  МЫЗ Ахьмэдщ.

Iэгъэбэгухэр

Мэрэмэжьей

ГъащIэм и
мыхьэнэр

хэт къихута?

пэт ми, зиунагъуэрэ!.. Сехъуэ п-
сащ, - сыту я насып мыбы дэ-
лажьэхэм!

*   *   *

БзэфIкIэ тха тхылъым псэкIэ 
зыхищIэу къеджар, хуей-хуэ-
мейми, зэманкIэ нэхъ мыхъу-
ми, а бзэмкIэ мэпсалъэ.

*   *   *

ГъащIэм и мыхьэнэр къэп-
хутэну ухуежьэ хуэдэщ тхакIуэ 
е усакIуэ гуэрым, ущытхъун е 
бубын мурадкIэ и тхыгъэхэр 
къапщтэу зэпкърыпхыну ущы-
хуежьэкIэ. Ауэ а Iуэхур нэсу зы-
ми къехъулIэркъым - гъащIэм 
и мыхьэнэр хэт къихута? - 
языныкъуэ критик Iущхэм ав-
торым чэнджэщ гуэрхэр щрат, 
дерс къызыхихын къыщы-
хуаIуатэ щыIэ пэтми. Тхыгъэр 
щыбубкIэ, сыт хуэдэ авторми 
хуиIэн хуей пщIэр, гуапагъэр 
мэкIуэд, ущыщытхъукIэ, фэ-
рыщIымэ къыкIэрихыу, егъэ-
леиныгъэ хэмылъынкIэ Iэмал 
имыIэу мэхъу. Ауэ щыхъукIэ 
лъэныкъуитIми конструктивнэ 
критикэкIэ уеджэ хъунукъым, 
абы я фIэщыгъэцIэри нэ-
гъуэщIщ.

ХЬЭТУ  Пётр.

Мэлыжьыхьым и 16-м ди газетым 
тета псалъэзэблэдзым и жэуапхэр:

ЕкIуэкIыу: 2. Хуэмыху. 6. Пхъэр. 7. 
Гуи мэ. 8. ПцIы. 9. Хьэрш. 11. Блэр. 12. 
Лашын. 15. КIарц. 17. Хуарэ. 18. Шэд. 
19. Мылъку. 21. Урыху. 22. Къупщхьэ. 

Къехыу: 1. Ахъмэт. 2. Хур. 3. МацIэ. 4. 
Хугу. 5. Амдэч. 10. Шольц. 11. Банэху. 
13. Джарым. 14. Ержыб. 16. Нэхущ. 20. 
Кукъу. 21. Уэ.

Налшык дэт Лъэпкъ музейм 
къыщызэIуахащ «НАТО. Хро-
ника жестокости» зыфIаща 
гъэлъэгъуэныгъэ. Ар къы зэ-
рагъэпэщащ Урысейм и 
иджырей тхыдэмкIэ музей  
нэхъыщхьэмрэ КъБР-м и 
Лъэпкъ музеймрэ. 

ПЭШЫМ ущIыхьэу къегъэу-
вэкIа стендхэм уазэрыIуплъэу, 
уи щIыфэр мэтхытх. Зэгуэр 
 НАТО-м теухуауэ зэхэпха псо- 
ри абыхэм къызэщIакъуэжми 
ярейщ, апхуэдизкIэ зэрытеп-
сэлъыхь псалъэхэри сурэт гууз-
хэри IупщIщи.

- Куэд мыщIэу ди къэралым 
игъэлъэпIэну  ТекIуэныгъэ 
Иныр зэхьэлIа Iуэхур и щы-
хьэтщ зы къэрал е цIыху 
щхьэхуэм и жыIэкIэ адрей-      
хэр игъэпсэуну яужь щихьэм               
и деж къэхъум. НАТО дзэ бло-
кым и Iуэху бгъэдыхьэкIэри ап-
хуэдэщ: имыгъусэм жэуап 
ихьын хуейщ. Ар наIуэу къытощ 
мыбдежым щытлъагъу 
пхъэбгъу хэм, - жиIащ зэIущIэр 
къы щызэIуихым КъБР-м и 
цIыхубэ сурэтыщI, ЦIыхубэ 
творчествэмкIэ щэнхабзэ ме-
тодикэ  центрым и унафэщI 
Жылэ Анатолэ. - ХХI лIэщIы-
гъуэм ды щып сэуми, езым и еп-
лъыкIэр, пэжми пцIыми емы-
лъытауэ, зыукъуэдий зэгу-
хьэныгъэм дунейм зыщиубгъу 
зэпытщ. Иджыпсту ди къэра-
лыр щы тыкIэ гугъум итщ, езым 
жиIэр зэрызахуэр пхигъэкIын, 
щIигъэбыдэн  хуей хъууэ. Си гу-
гъэщ ар Урысейм хузэфIэ-
кIыну, ар ди нэгу щIэкIыну. 

АдэкIэ зэIущIэм къыщып-
сэлъащ Лъэпкъ музейм и уна-
фэщI, тхыдэдж Накуэ Феликс. 
Ар зыубгъуауэ тепсэлъыхьащ 
зи гугъу ищI зэгухьэныгъэм и 
гущIэгъуншагъым. 

- Совет Союзымрэ социа-
листическэ зыужьыныгъэ гъуэ-
гур къыхэзыха къэралхэмрэ 
япэ щIэтын хуейуэ къызэра-
гъэпэща зэгухьэныгъэт 
 НАТО-р. Япэр щылъэлъэжми, 
зы ми зихъуэжакъым. Къызэ-
ры щIэкIамкIэ, идеологие и 
 лъэ ныкъуэкIэ цIыхубэр и телъ-
хьэ къищIынратэкъым НАТО-м 
и дежкIэ нэхъыщхьэр, атIэ ду-
ней псор зэрихъуэкIыну, и жы-
Iэм щIигъэувыну и гуращэт. 
 Къу хьэпIэм и дзэ промыш-
ленностми елъытат абы и гуп-

Европэм пэIэщIэу Iыгъын
сызэреплъымкIэ, ипэкIэ къэ-
хъуахэм гупсэхуу дыпхыплъу 
нобэ ди нэгу щIэкIхэр къэгъэу-
выIэн зэрыхуейр аращ нэ-
хъыщхьэу мы гъэлъэгъуэны-
гъэм хэлъыр, - жиIащ Феликс.

Пхъэбгъухэм къатещ тхы-
гъэхэмрэ сурэтхэмрэ зыр ад-
рейми щIэгъэкъуэнщ. НАТО-р 
къы зэрызэрагъэпэщауэ щы-
там ехьэлIа Iыхьэм дыкъы-
щоджэ: «СССР-м зэрыху-
щытыр зэ щIэп лъэху, США-мрэ 
КъухьэпIэ Европэмрэ щы-
тепсэлъыхьу щIадзащ дзэ блок 
къызэрызэгъэпэщыпхъэм. 
1949 гъэм мэлыжьыхьым и 4-м 
Вашингтон Iэ щытрадзащ Се-
вероатлантикэ зэгурыIуэны-
гъэм.  НАТО-м и къызэгъэпэ-
щакIуэт Бельгиер, Великобри-
таниер, Италиер, Канадэр, 
Люксембургыр, Нидерландхэр, 
Норве гиер, Португалиер,  
США-р, Франджыр (иджыпсту  
хохьэ къэрал 30-м щIигъу). Абы 
и япэ генеральнэ секретарь 
Исмей лордым убзыхупауэ 
жиIат альянсым и къалэн нэ-
хъыщхьэхэр: «…урысхэр Ев-
ропэм пэIэщIэу Iыгъын, аме-
риканхэр - Европэм щыгъэп-
сэун, нэмыцэхэр - Европэм и 
бжьым щIэгъэтын». Зэман зэ-
хуэ мыдэхэм къэрал щхьэ хуэ-
хэм НАТО-м щигъэхъахэр Iуп-
щIу къыхощ гъэлъэгъуэны-
гъэм. Апхуэдэхэщ Японием и 
Хиросимэрэ Нагасакирэ атом 
бомбэхэр зэрыщридзыхар, 
Балкан зауэхэр, НАТО-м зиуб-
гъуным ехьэлIа политикэр, 
2000 гъэхэм екIуэкIа зэпэщIэ-
тыныгъэхэр, нэгъуэщIхэри. 

Куэд дыдэрэ и гугъу пхуэщIы-
нущ гъэлъэгъуэныгъэм утыку 
къыщрахьа дэфтэрхэм, тхы-
гъэхэм, дзэ корреспондентхэм 
пэжыр я тегъэщIапIэу я къа-
лэмыпэм къыщIэкIа статья-
хэм. Псоми къыбжаIэр фIэ-
кIыпIэ зимыIэращ: НАТО-р 
 дифI лъэпкъ зезымыхуэ дзэ 
 зэгухьэныгъэу зэрыщытырщ, 
акъылкIэ, пэжыгъэкIэ, захуа-
гъэкIэ пэщIэтын хуейуэ. 

ИСТЭПАН Залинэ. 
Сурэтхэр КЪАРЕЙ Элинэ 

трихащ.  

сысэр,  сыту  жыпIэмэ  ар  мылъ-
кушхуэт, къэралыгъуэхэм я 
 нэхъыбэр зэрыпхуэунэтIыну 
Iэщэ лъэщт. НАТО-р мылъэ-
лъэжам и закъуэкъым, абы 

 зиубгъуащ, сыт щыгъуи хуэдэу, 
ди къэралым и гъунапкъэхэм 
гъунэгъу зыкъыхуищIу. Дэ 
иджыпсту ди нэгу щIокI ар  
къуэ кIыпIэ къэралхэм къы-

зэреб гъэрыкIуэр икIи абыхэм 
ярищIэфынуракъым нэхъыщ-
хьэр, атIэ цIыхухэр, псэууэ ду-
нейм тетыр игъэкIуэдын жыхуэ-
пIэри зэрыхэлъыр аращ. Сэ 

Урысей Федерацэм щIыхь зиIэ и ухуакIуэ Фёдоров Юрий и фэ-
еплъу Челябинск къалэм щекIуэкIащ дзюдомкIэ къэралпсо 
зэхьэзэхуэхэр. Абы и саугъэт нэхъыщхьэхэм щIэбэнащ Урысейм          
и щIыналъэ 15-м къикIа зи ныбжьыр илъэс 13 - 15-м ит спортсмен 
ныбжьыщIэ 350-м нэблагъэ. 

ЗЭПЭЩIЭТЫНЫГЪЭ гуащIэхэм Къэбэрдей-Балъкъэрым и командэ 
къыхэхам медаль зэмылIэужьыгъуи 4 къыщихьащ. 

Зи хьэлъагъыр килограмм 55-м нэблагъэхэм я финал зэIущIэм 
щызэхуэзащ командэм къызэдыхэт БищIо Атхъэнрэ Къардэн Амиррэ. 
БищIом дыщэ медалыр зыIэригъэхьащ, Къардэныр етIуанэщ. 

Ди командэм иджыри зы дыжьын медаль къыхуихьащ зи хьэлъа-
гъыр килограмм 60-м нэблагъэхэм я гупым щыбэна Iэпыч Мухьэмэд. 

Килограмм 42-м нэблагъэхэм я деж ещанэ щыхъуащ Срыкъуэ 
Ибрэхьим. 

Урысейпсо зэхьэзэхуэхэм я хьэщIэ лъапIэу щыта къэралым спор-
тым щIыхь зиIэ и мастер, Рио-де-Жанейрэ щекIуэкIа Олимп джэгу-
хэм я чемпион Мудрэн Беслъэн Челябинск дэт дзюдомкIэ секцэхэм я 
гъэсэн ныбжьыщIэхэм мастер-классхэр ядригъэкIуэкIащ. 

КЪЭХЪУН  Бэч.

Ди лъэпкъэгъухэм
я зэпэщIэтыныгъэ


